
Ágrip	  

Þessi	  ritgerð	  er	  lokaverkefni	  til	  BA-‐gráðu	  í	  tómstunda-‐	  og	  félagsmálafræði	  frá	  Háskóla	  

Íslands.	  Markmið	  þessarar	  ritgerðar	  er	  að	  skoða	  birtingarmynd	  hópastarfs	  í	  

félagsmiðstöðvum	  víðsvegar	  um	  landið.	  Í	  ritgerðinni	  var	  lagt	  upp	  með	  tvær	  

rannsóknarspurningar	  sem	  eru;	  er	  notast	  við	  hópastarf	  sem	  verkfæri	  í	  félagsmiðstöðvum	  

og	  hvernig	  er	  það	  notað?	  Notast	  var	  við	  eigindleg	  einstaklings	  viðtöl	  þar	  sem	  tekin	  voru	  

sex	  viðtöl	  við	  stjórnendur	  félagsmiðstöðva.Þátttaka	  í	  skipulögðu	  tómstundastarfi	  eflir	  

félagsþroska	  og	  styrkir	  sjálfmynd	  barna	  og	  unglinga.	  Með	  því	  að	  notast	  við	  sértækt	  

hópastarf	  er	  reynt	  að	  ná	  til	  þeirra	  ungmenna	  sem,	  einhverra	  hluta	  vegna,	  eru	  ekki	  virk	  í	  

skipulögðu	  tómstundastarfi.	  

Helstu	  niðurstöður	  rannsóknarinnar	  eru	  þær	  að	  það	  er	  stuðst	  við	  sérstækt	  og	  opið	  

hópastarf	  í	  félagsmiðstöðvum	  og	  eru	  umsjónaraðilar	  þessara	  hópa	  duglegir	  að	  sækja	  sér	  

ýmsa	  fræðslu	  til	  að	  vera	  betur	  í	  stakk	  búin	  til	  að	  takast	  á	  við	  þau	  vandamál	  sem	  upp	  geta	  

komið. 

	  

Leitarorð:	  Hópur,	  Hópastarf,	  Sértækt	  hópastarf,	  Almennt	  hópastarf,	  Leiðtogi,	  	  	  	  	  	  

Leiðtogafærni. 

Formáli	  

Áhugi	  okkar	  á	  þessu	  fagi	  kviknaði	  snemma	  og	  höfum	  við	  báðar	  kynnst	  hópastarfi	  og	  

mikilvægi	  þess	  í	  gegnum	  okkar	  starfsvettvang.	  Við	  höfum	  báðar	  séð	  einstaklinga	  blómstra	  

í	  þessu	  starfi	  þegar	  þeir	  hafa	  fengið	  þann	  stuðning	  sem	  þeir	  þurfa.	  Hugmyndin	  kviknaði	  þó	  

fyrir	  alvöru	  þegar	  við	  sátum	  áfanga	  um	  sértækt	  hópastarf	  og	  fannst	  okkur	  áhugavert	  að	  

skoða	  það	  nánar.	  Við	  hófum	  nám	  í	  tómstunda-‐	  og	  félagsmálafræði	  haustið	  2013	  og	  leið	  

okkar	  lá	  saman	  strax	  á	  fyrstu	  önn.	  Við	  höfum	  unnið	  öll	  verkefni	  okkar	  í	  sameiningu	  og	  það	  

lá	  því	  beinast	  við	  að	  við	  ynnum	  saman	  að	  lokaverkefni	  þessa	  náms.	  Við	  komust	  í	  gegnum	  

námið	  með	  hjálp	  og	  stuðningi	  svo	  margra	  en	  við	  viljum	  byrja	  á	  því	  að	  þakka	  kennurum	  

okkar	  og	  samnemendum	  fyrir	  samfylgdina	  í	  gegnum	  allt	  námið.	  Við	  viljum	  þakka	  Árna	  

Guðmundssyni,	  leiðbeinanda	  okkar,	  fyrir	  frábæran	  stuðning.	  Hann	  hefur	  endalausa	  trú	  á	  

okkur	  og	  hefur	  hvatt	  okkur	  áfram	  þegar	  við	  höfum	  þurft	  á	  því	  að	  halda.	  Við	  viljum	  þakka	  

foreldrum	  okkar	  fyrir	  að	  passa	  börnin	  okkar	  þegar	  á	  þurfti	  að	  halda.	  Við	  þökkum	  mæðrum	  

okkar	  og	  systkinum	  fyrir	  að	  lesa	  yfir	  verkefnin	  okkar	  í	  gegnum	  allt	  námið.	  Að	  lokum	  viljum	  

við	  þakka	  mökum	  okkar	  og	  börnum	  fyrir	  endalaust	  umburðarlyndi	  og	  þolinmæði.	  Þið	  eruð	  

öll	  frábær.	  

Þetta	  lokaverkefni	  er	  samið	  af	  okkur	  undirrituðum.	  Við	  höfum	  kynnt	  okkur	  Siðareglur	  

Háskóla	  Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  

samkvæmt	  bestu	  vitund.	  Við	  vísum	  til	  alls	  efnis	  sem	  við	  höfum	  sótt	  til	  annarra	  eða	  fyrri	  

eigin	  verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Við	  þökkum	  

öllum	  sem	  lagt	  hafa	  okkur	  lið	  með	  einum	  eða	  öðrum	  hætti	  en	  berum	  sjálfar	  ábyrgð	  á	  því	  

sem	  missagt	  kann	  að	  vera.	  Þetta	  staðfestum	  við	  með	  undirskrift	  okkar.	  	  

	  

Reykjavík,	  8.maí	  2016	  

	  

_________________________________	   _________________________________	  

Auður	  Halldórsdóttir	   	   	   	   Harpa	  Jónsdóttir	  

1 Inngangur	  

Margar	  rannsóknir	  hafa	  sýnt	  fram	  á	  að	  það	  tómstunda-‐	  og	  frístundastarf	  sem	  ungmenni	  

velja	  sér	  skiptir	  miklu	  máli	  þegar	  kemur	  að	  velferð	  þeirra.	  Æskulýðs-‐	  og	  tómstundastarf	  

sem	  er	  skipulagt	  og	  í	  umsjá	  leiðbeinenda	  eða	  annarra	  fagaðila	  skiptir	  einnig	  máli	  á	  

jákvæðan	  hátt.	  Þau	  eru	  líklegri	  til	  að	  ná	  góðum	  námsárangri,	  sýna	  betri	  hegðun	  og	  líða	  

almennt	  betur	  andlega-‐	  og	  líkamlega	  (Álfgeir	  Logi	  Kristjánsson,	  Inga	  Dóra	  Sigfúsdóttir	  og	  

Jón	  Sigfússon,	  2006).	  

Í	  dag	  byggja	  flestar	  félagsmiðstöðvar	  starfsemi	  sína	  á	  hópastarfi	  af	  einhverjum	  

toga.	  En	  þá	  spyrjum	  við	  okkur,	  hvað	  er	  hópastarf?	  Þegar	  maður	  veltir	  hugtakinu	  fyrir	  sér	  

áttar	  maður	  sig	  ekki	  endilega	  á	  því	  hvað	  það	  er	  í	  raun	  og	  veru.	  Það	  er	  svo	  margt	  sem	  býr	  

að	  baki	  þess	  og	  í	  raun	  hægt	  að	  skilgreina	  það	  á	  marga	  vegu,	  allt	  eftir	  því	  hvernig	  hóp	  þú	  

ert	  að	  vinna	  með	  hverju	  sinni.	  Gladding	  útskýrði	  hópastarf	  með	  þeim	  hætti	  að	  það	  sé	  

faglegt	  starf	  þar	  sem	  verkefni	  eru	  unnin	  út	  frá	  markhópnum	  og	  fagleg	  aðstoð	  veitt.	  Hópar	  

geta	  verið	  af	  ýmsum	  toga	  og	  því	  eru	  markmiðin	  ekki	  alltaf	  þau	  sömu.	  Þau	  geta	  verið	  

einstaklingsbundin,	  samskipta-‐	  og/eða	  verkefnatengd	  (Gladding,	  2003:3).	  

Í	  félagsmiðstöðvum	  er	  hópastarfinu	  gjarnan	  skipt	  í	  sértækt	  hópastarf	  og	  almennt	  

hópastarf.	  Sértækt	  hópastarf	  er	  iðulega	  lokað	  og	  er	  valið	  einstaklinga	  í	  þá	  eftir	  því	  hvort	  

hugmynd	  sé	  um	  að	  þeir	  þurfi	  á	  sértækri	  aðstoð	  að	  halda.	  Sem	  sæmi	  má	  nefna	  einstaklinga	  

sem	  eiga	  í	  félagslegum	  vanda	  eða	  einstaklinga	  sem	  sýna	  hvers	  konar	  áhættuhegðun	  sem	  

foreldrar	  eða	  fagfólk	  á	  sviði	  skóla-‐	  eða	  æskulýðsmála	  er	  ekki	  sátt	  við.	  Almennt	  hópastarf	  

eða	  klúbbastarf	  eins	  og	  það	  er	  gjarnan	  kallað	  er	  opið	  öllum	  sem	  hafa	  áhuga	  á	  skipulagðri	  

starfsemi	  og	  verða	  hóparnir	  yfirleitt	  til	  vegna	  áhuga	  ungmenna	  á	  tilteknu	  efni.	  Almennt	  

hópastarf	  fer	  því	  gjarnan	  eftir	  því	  hvar	  áhugasvið	  einstaklinganna	  liggur	  og	  er	  því	  

síbreytilegt	  á	  milli	  ára.	  

Markmið	  þessarar	  ritgerðar	  er	  að	  sýna	  fram	  á	  mikilvægi	  hópastarfs	  í	  starfi	  með	  

ungmennum	  og	  hvernig	  hægt	  er	  að	  nota	  það	  á	  mismunandi	  vegu.	  Ritgerðinni	  er	  skipt	  upp	  

í	  tvo	  hluta	  þar	  sem	  við	  styðjumst	  við	  fræðilegar	  heimildir	  og	  framkvæmdum	  eigindlega	  

rannsókn	  í	  formi	  viðtala.	  Leitast	  verður	  við	  að	  svara	  rannsóknarspurningum	  sem	  eru;	  Er	  

notast	  við	  hópastarf	  sem	  verkfæri	  í	  félagsmiðstöðvum	  og	  hvernig	  er	  það	  notað?	  Við	  

munum	  byrja	  á	  því	  að	  fjalla	  um	  tómstundir	  og	  tómstundamenntun	  því	  við	  teljum	  

nauðsynlegt	  að	  lesandinn	  geri	  sér	  strax	  grein	  fyrir	  mikilvægi	  þessara	  tveggja	  þátta	  í	  öllu	  

tómstundastarfi.	  Í	  kjölfarið	  förum	  við	  yfir	  í	  hópa,	  hópastarf	  og	  tengjum	  það	  við	  

hugmyndafræði	  og	  kenningar.	  Því	  næst	  færum	  við	  okkur	  yfir	  í	  leiðtogann	  og	  greinum	  frá	  

mikilvægi	  hans	  og	  helstu	  leiðtogastílum.	  	  

Seinni	  hlutinn	  byggist	  svo	  á	  rannsókn	  sem	  við	  framkvæmdum	  og	  munum	  við	  fjalla	  

um	  aðferðarfræði	  rannsóknar,	  þátttakendur	  og	  framkvæmd	  hennar.	  Að	  lokum	  verða	  

helstu	  niðurstöður	  rannsóknarinnar	  dregnar	  saman	  ásamt	  umræðum	  og	  ályktunum.	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  



11	  

2 Tómstundir	  	  

Í	  þessum	  kafla	  ætlum	  við	  að	  segja	  frá	  hvað	  tómstundir	  og	  tómstundamenntun	  er,	  en	  

einnig	  ætlum	  við	  að	  útskýra	  hvað	  félagsmiðstöð	  er.	  

Umhverfið	  okkar	  á	  stóran	  þátt	  í	  því	  að	  móta	  okkur	  sem	  þann	  einstakling	  sem	  við	  

erum	  og	  hefur	  áhrif	  á	  þá	  sýn	  sem	  við	  höfum	  á	  okkur	  sjálf,	  viðhorf	  og	  framtíðaráform.	  En	  

það	  er	  ekki	  það	  eina	  sem	  mótar	  okkur	  sem	  manneskjur	  því	  tíminn	  sem	  við	  höfum	  eftir	  að	  

skóla	  eða	  vinnu	  lýkur	  gerir	  það	  einnig	  (Amalía	  Björnsdóttir,	  Baldur	  Kristjánsson	  og	  Börkur	  

Hansen,	  2009).	  

Mikið	  hefur	  verið	  rætt	  um	  hugtakið	  tómstundir	  (e.leisure)	  og	  flestir	  sammála	  því	  

að	  engin	  ein	  skýring	  sé	  betri	  en	  önnur.	  Í	  bókinni	  Leisure	  Enhancement	  eftir	  Leitner	  og	  

Leitner	  (2012:3)	  er	  tómstund	  skilgreind	  sem	  óskuldbundinn	  tími	  sem	  inniheldur	  hvorki	  

vinnu	  eða	  aðra	  daglega	  starfsemi.	  Lykillinn	  er	  sá	  að	  tómstund	  er	  afþreying	  sem	  við	  höfum	  

frjálst	  val	  um,	  hvort	  sem	  það	  er	  skipulagt	  eða	  óskipulagt	  tómstundastarf.	  

Vanda	  Sigurgeirsdóttir	  (2010)	  birti	  grein	  í	  ráðstefnuriti	  Netlu	  og	  skilgreinir	  þar	  

hugtakið	  tómstund.	  Hún	  segir	  að	  í	  grunninn	  eigi	  tómstundir	  sér	  stað	  í	  frítíma	  okkar	  og	  eru	  

því	  athöfn,	  hegðun	  eða	  starfsemi	  sem	  á	  sér	  stað	  í	  frítímanum.	  Til	  þess	  að	  hægt	  sé	  að	  

flokka	  afþreyinguna	  sem	  við	  verjum	  í	  frítíma	  okkar	  sem	  tómstund	  þarf	  einstaklingurinn	  

sjálfur	  að	  líta	  á	  þetta	  sem	  tómstund,	  að	  hann	  hafi	  frjálst	  val	  sem	  leiðir	  til	  ánægju	  og	  hafi	  

jákvæð	  áhrif.	  Því	  má	  segja	  að	  tómstundir	  feli	  í	  sér	  vellíðan	  og	  aukin	  lífsgæði.	  

Tómstundir	  geta	  verið	  af	  ýmsum	  toga	  og	  hafa	  fræðimenn	  flokkað	  þær	  í	  marga	  

mismunandi	  flokka.	  Það	  eru	  ekki	  allir	  þeirrar	  skoðunar	  að	  allt	  sem	  við	  ákveðum	  að	  gera	  í	  

frítíma	  okkar	  flokkist	  undir	  tómstundir,	  eins	  og	  t.d.	  innbrot,	  vímuefnaneysla	  eða	  önnur	  

slæm	  hegðun	  þar	  sem	  hún	  hefur	  ekki	  jákvæðar	  afleiðingar.	  Það	  eru	  þó	  ekki	  allir	  sammála	  

því	  og	  vilja	  flokka	  þessa	  tegund	  af	  tómstundum	  í	  neikvæðar	  eða	  óeðlilegar	  tómstundir.	  

Aðrar	  tómstundir,	  eins	  og	  t.d.	  sund,	  borðtennis,	  göngutúr,	  lestur	  eða	  annað	  sem	  veitir	  

okkur	  gleði	  og	  ánægju	  flokkast	  því	  til	  jákvæðra	  tómstunda	  (Leitner	  og	  Leitner,	  2012:4).	  

2.1 Tómstundamenntun	  

Tómstundamenntun	  (e.leisure	  education)	  er	  hugtak	  sem	  felur	  í	  sér	  að	  kenna	  

einstaklingnum	  að	  nota	  frítíma	  sinn	  á	  jákvæðan	  og	  uppbyggilegan	  hátt	  til	  þess	  að	  auka	  

lífsgæði	  (Leitner	  og	  Leitner,	  2012:18).	  Tómstundamenntun	  getur	  bæði	  verið	  formleg	  og	  

óformleg	  (Vanda	  Sigurgeirsdóttir,	  2014).	  Formleg	  menntun	  (e.education)	  er	  byggð	  á	  

fyrirfram	  ákveðnu	  formi	  sem	  þarf	  að	  fara	  eftir.	  Ef	  við	  tökum	  grunnskólakennara	  sem	  dæmi	  

þá	  fer	  kennsla	  hans	  yfirleitt	  fram	  í	  skólastofu	  sem	  honum	  er	  úthlutað	  en	  hann	  þarf	  að	  

fylgja	  skólanámskrá	  og	  hefur	  því	  lítið	  frelsi	  í	  sínum	  kennslustundum.	  Hann	  hefur	  ekki	  mikið	  

svigrúm	  til	  þess	  að	  hafa	  umræðutíma	  eða	  frjálsan	  tíma,	  nema	  ef	  tilskildum	  verkefnum	  er	  

lokið.	  Grunnskólakennarinn	  hefur	  þó	  örlítið	  sjálfstæði	  því	  hann	  ræður	  að	  mestu	  leytir	  

hvaða	  kennsluaðferðum	  hann	  beitir	  (Jeffs	  og	  Smith,	  2005:22).	  

Tómstunda-‐	  og	  félagsmálafræðingar	  geta	  ráðið	  stað	  og	  stund	  fyrir	  sínar	  

kennslustundir	  en	  þeir	  geta	  þó	  lítið	  haft	  áhrif	  á	  umhverfið	  sem	  þeir	  eru	  í	  þar	  sem	  oft	  

verður	  kaffihús,	  félagsmiðstöð	  eða	  annað	  félagslegt	  umhverfi	  fyrir	  valinu	  og	  því	  erfitt	  fyrir	  

leiðbeinendann	  að	  hafa	  stjórn	  á	  því.	  Hann	  þarf	  því	  að	  aðlaga	  sig	  og	  sína	  kennslu	  að	  

umhverfinu.	  Það	  sem	  óformlegi	  kennarinn	  getur	  þó	  gert	  er	  að	  velja	  hentugt	  umhverfi	  fyrir	  

kennsluna	  og	  búa	  þannig	  til	  aðstæður	  þar	  sem	  fólk	  getur	  upplifað	  nýja	  hluti.	  

Óformlegt	  nám	  (e.informal	  education)	  byggist	  að	  mestu	  leyti	  á	  samtölum	  og	  

hugmyndum	  sem	  nemendur	  hafa	  en	  formlegt	  nám	  er	  byggt	  á	  námsskrá	  sem	  þarf	  að	  fylgja	  

og	  er	  þetta	  helsti	  munurinn	  á	  formlegu	  og	  óformlegu	  námi.	  Óformlegt	  nám	  er	  því	  mun	  

frjálsara	  og	  vita	  nemendurnir	  eða	  kennarinn	  í	  raun	  ekki	  hvert	  námið	  mun	  leiða	  þá	  en	  það	  

fer	  allt	  eftir	  áhugasviði	  og	  einstaklingnum	  (Jeffs	  og	  Smith,	  2005:23-‐24).	  

2.2 Félagsmiðstöðvar	  

Þar	  sem	  við	  erum	  að	  einblína	  á	  hópastarf	  í	  félagsmiðstöðvum	  (e.	  youth	  center)	  finnst	  

okkur	  mikilvægt	  að	  segja	  frá	  starfi	  og	  hlutverki	  félagsmiðstöðva	  á	  Íslandi.	  

Þegar	  börn	  komast	  á	  unglingsárin	  höfum	  við	  oft	  meiri	  þörf	  til	  að	  tilheyra	  

ákveðnum	  hópi.	  Það	  veitir	  okkur	  öryggi	  og	  aðstoðar	  okkur	  síðar	  meir	  að	  átta	  okkur	  á	  því	  

hver	  við	  erum	  og	  hvernig	  við	  viljum	  vera.	  Þegar	  ungmenni	  tengjast	  hópi	  þurfa	  þau	  að	  

móta	  sig	  að	  honum	  og	  fylgja	  þeim	  reglum	  og	  gildum	  sem	  hópurinn	  hefur	  sett	  sér.	  

Jafningjahópurinn	  ákveður	  hér	  að	  tileinka	  sér	  ákveðin	  stíl	  sem	  gjarnan	  hefur	  áhrif	  á	  lífsstíl	  

meðlimanna	  síðar	  meir.	  Þegar	  talað	  er	  um	  lífsstíl	  ungmenna	  er	  iðulega	  átt	  við	  þann	  tíma	  

sem	  þau	  verja	  í	  frítíma	  sínum	  og	  þá	  með	  hverjum	  þau	  gera	  það	  (Hera	  Hallbera	  

Björnsdóttir,	  Stefán	  Hrafn	  Jónsson,	  Bryndís	  Björk	  Ásgeirsdóttir,	  Inga	  Dóra	  Sigfúsdóttir	  og	  

Jón	  Sigfússon,	  2003).	  Þessi	  tími	  getur	  verið	  mörgum	  erfiður	  og	  því	  mikilvægt	  að	  ungmenni	  

fái	  viðeigandi	  stuðning	  til	  þess	  að	  takast	  á	  við	  allar	  breytingar	  sem	  eiga	  sér	  stað	  í	  

umhverfinu	  og	  hjá	  þeim	  sjálfum.	  Hér	  koma	  félagsmiðstöðvar	  við	  sögu	  en	  þær	  eru	  góður	  

vettvangur	  fyrir	  ungmenni	  til	  að	  hitta	  annað	  ungt	  fólk	  og	  eyða	  með	  því	  frítíma	  sínum	  á	  

jákvæðan	  og	  uppbyggilegan	  hátt.	  Á	  heimasíðu	  Samfés	  (Samtök	  félagsmiðstöðva	  á	  Íslandi)	  

eru	  félagsmiðstöðvar	  skilgreindar	  á	  eftirfarandi	  hátt:	  

Félagsmiðstöð,	  eins	  og	  við	  þekkjum	  hana	  í	  dag,	  er	  afdrep	  þar	  sem	  unglingar	  á	  

aldrinum	  13-‐16	  ára	  geta	  varið	  frítíma	  sínum	  án	  áfengis	  og	  vímuefna.	  Hlutverk	  

félagsmiðstöðva	  er	  að	  stuðla	  að	  jákvæðum	  þroska	  unglinga	  og	  gera	  þau	  
sjálfstæðari,	  bæði	  í	  verki	  og	  félagslegum	  samskiptum	  og	  gera	  þau	  hæfari	  til	  að	  

takast	  á	  við	  lífið	  (Samfés,	  e.d.).	  

Starfsmenn	  félagsmiðstöðva	  eru	  mikilvægir	  í	  starfinu.	  Starf	  þeirra	  er	  margþætt	  en	  það	  

helsta	  er	  að	  vera	  góð	  fyrirmynd	  og	  til	  staðar	  fyrir	  ungmennin.	  Ungmennin	  þurfa	  að	  finna	  

að	  þau	  geti	  treyst	  starfsfólkinu	  og	  leitað	  til	  þeirra	  þegar	  þess	  þarf.	  En	  þrátt	  fyrir	  að	  

starfsmaðurinn	  sé	  alltaf	  til	  taks	  og	  tilbúin	  að	  veita	  aðstoð	  sinnir	  hann	  þó	  ekki	  

einstaklingsbundnum	  málum	  heldur	  vinnur	  með	  einstaklinginn	  í	  hópi.	  Þetta	  getur	  átt	  sér	  

stað	  þegar	  starfsmaður	  tekur	  einn	  borðtennisleik	  við	  unglinginn.	  Á	  meðan	  honum	  stendur	  

ræða	  þeir	  málin	  sín	  á	  milli	  og	  kemur	  starfsmaðurinn	  með	  nokkrar	  ábendingar	  til	  

unglingsins	  inn	  á	  milli	  (Árni	  Guðmundsson,	  2007:121).	  

3 Hópur	  

Í	  þessum	  kafla	  verður	  sagt	  frá	  skilgreiningum	  á	  hugtakinu	  hópur	  og	  eftir	  það	  förum	  við	  yfir	  

kenningar	  Erikson,	  Sjölund	  og	  Tuckman.	  Því	  næst	  fjöllum	  við	  um	  hópastarf	  og	  hvað	  

sértækt	  og	  almennt	  hópastarf	  er.	  Einnig	  ætlum	  við	  að	  segja	  frá	  hvaða	  áhrif	  hópar	  hafa	  á	  

einstaklinginn	  og	  að	  lokum	  segjum	  við	  frá	  reynslumiðuðu	  námi,	  námshring	  Kolbs	  og	  

breytingasvæðinu.	  

Í	  bókinni	  Samskiptafærni	  eftir	  þá	  Hauk	  Inga	  Jónasson	  og	  Helga	  Þór	  Ingason	  

(2012:15-‐16)	  er	  hópur	  (e.	  group)	  skilgreindur	  sem	  samansafn	  af	  fólki	  sem	  er	  meðvitað	  um	  

að	  tilheyra	  sömu	  heildinni.	  Hægt	  er	  að	  tala	  um	  hóp	  þegar	  tveir	  eða	  fleiri	  einstaklingar	  eru	  

tengdir	  félagslega	  á	  einhvern	  hátt.	  

Við	  vitum	  öll	  að	  hópar	  eru	  til	  en	  þegar	  kemur	  að	  því	  að	  skilgreina	  orðið	  hópur	  er	  

fólk	  ekki	  alltaf	  sammála	  og	  á	  það	  einnig	  við	  um	  fræðimenn.	  Í	  gegnum	  tíðina	  hafa	  

félagsfræðingar	  komið	  hugmyndum	  sínum	  á	  framfæri	  og	  telja	  þeir	  sig	  vita	  nákvæmlega	  

hvað	  hópur	  er.	  En	  vandamálið	  er	  að	  þeir	  eru	  ekki	  allir	  sammála.	  Sjö	  algengustu	  

skilgreiningarnar	  hafa	  því	  verið	  teknar	  saman	  og	  munum	  við	  greina	  frá	  hverri	  og	  einni	  

skilgreiningu	  hér	  að	  neðan.	  

Markmið	  (e.	  goals)	  	  

Hópur	  einstaklinga	  sem	  hjálpast	  að	  við	  að	  ná	  settum	  markmiðum.	  Einstaklingar	  leitast	  

eftir	  að	  tilheyra	  hópi	  til	  þess	  að	  ná	  settum	  markmiðum	  sem	  þeir	  telja	  sig	  ekki	  geta	  náð	  án	  

hópsins.	  

Háðir	  hver	  öðrum	  (e.	  interdependence)	  

Hóp	  má	  skilgreina	  sem	  samansafn	  af	  einstaklingum	  sem	  eru	  að	  einhverju	  leyti	  háðir	  hver	  

öðrum.	  Samkvæmt	  skilgreiningunni	  tilheyrir	  fólk	  ekki	  hópi	  nema	  að	  eitthvert	  atvik,	  sem	  

hefur	  áhrif	  á	  einn	  einstakling,	  hafi	  áhrif	  á	  alla	  sem	  telja	  sig	  tilheyra	  hópnum.	  	  

Mannleg	  samskipti	  (e.	  interpersonal	  interaction)	  

Hóp	  má	  skilgreina	  sem	  einstaklinga	  sem	  hafa	  samskipti	  hvert	  við	  annað.	  Samkvæmt	  þessu	  

er	  hópur	  ekki	  til	  nema	  að	  samskipti	  eigi	  sér	  stað	  innan	  hans.	  	  

Skynja	  hópinn	  (e.	  perception	  of	  membership)	  

Hópur	  er	  hér	  skilgreindur	  sem	  félagsleg	  eining	  sem	  samanstendur	  af	  tveimur	  eða	  fleiri	  

einstaklingum	  sem	  telja	  sig	  tilheyra	  hópi.	  Samkvæmt	  þessu	  telst	  einstaklingur	  ekki	  hluti	  af	  

hóp	  nema	  hann	  upplifi	  sig	  sem	  hluta	  af	  honum.	  	  

Skipulögð	  sambönd	  (e.	  structured	  relationship)	  

Hópur	  getur	  verið	  samansafn	  af	  einstaklingum	  þar	  sem	  samskipti	  hópsins	  byggja	  á	  reglum	  

og	  venjum	  sem	  meðlimir	  hans	  hafa	  sett	  sér.	  	  

Gagnkvæm	  áhrif	  (e.	  mutual	  influence)	  

Hóp	  má	  skilgreina	  sem	  samansafn	  einstaklinga	  sem	  hafa	  áhrif	  á	  hvern	  annan.	  

Einstaklingur	  getur	  því	  ekki	  talist	  til	  hóps	  nema	  hann	  hafi	  áhrif	  á	  aðra	  meðlimi	  hópsins	  og	  

aðrir	  meðlimir	  hópsins	  hafi	  áhrif	  á	  hann.	  

Hvatning	  (e.	  motivation)	  

Hóp	  má	  skilgreina	  sem	  samansafn	  einstaklinga	  sem	  reyna	  að	  uppfylla	  sínar	  persónulegu	  

þarfir	  í	  gegnum	  sameiginlegan	  hóp.	  Samkvæmt	  þessu	  teljast	  einstaklingar	  ekki	  tilheyra	  

hópi	  nema	  að	  það	  sé	  einhver	  persónuleg	  ástæða	  sem	  hvetur	  þau	  áfram	  til	  þess	  að	  vera	  

partur	  af	  hópnum	  (Johnson	  og	  Johnson,	  2014:5-‐7).	  

Þegar	  unnið	  er	  með	  hópa	  er	  mikilvægt	  að	  gera	  sér	  grein	  fyrir	  því	  fyrir	  hvað	  

hugtakið	  hópur	  stendur	  og	  hvað	  býr	  að	  baki	  þess.	  Áður	  en	  lengra	  er	  haldið	  munum	  við	  

segja	  frá	  kenningum	  nokkurra	  fræðimanna	  sem	  tengja	  má	  við	  hópastarf.	  	  

3.1 Erik	  Erikson	  

Austurríski	  sálfræðingurinn	  Erik	  H.	  Erikson	  er	  hvað	  þekktastur	  fyrir	  kenningar	  sínar	  um	  

þroskastigin.	  Hann	  skipti	  ævinni	  upp	  í	  átta	  stig	  sem	  hvert	  og	  eitt	  einkenndist	  af	  ákveðnum	  

áskorunum	  (Berger,	  2011:38).	  

Að	  treysta	  eða	  vantreysta	  öðrum	  (e.	  trust	  vs.	  mistrust)	  0-‐1	  árs:	  Á	  þessu	  stigi	  þróa	  

börn	  annað	  hvort	  með	  sér	  traust	  eða	  vantraust	  gagnvart	  þeim	  sem	  sjá	  um	  umönnun	  

þeirra.	  Þessir	  einstaklingar	  þjóna	  grunnþörfum	  barnsins,	  það	  er	  næringu,	  hlýju,	  hreinlæti	  

og	  líkamlegri	  snertingu.	  

Sjálfstæði	  eða	  efi	  um	  eigin	  getu	  (e.	  autonomy	  vs.	  shame	  and	  doupt)	  1-‐3	  ára:	  Hér	  

verða	  börn	  annað	  hvort	  sjálfstæð	  í	  mörgum	  athöfnum,	  til	  að	  mynda	  borða	  sjálf,	  læra	  að	  

ganga,	  tala	  og	  klósettþjálfun	  eða	  börn	  efast	  um	  getu	  sína.	  

Frumkvæði	  eða	  sektarkennd	  (e.	  initiative	  vs.	  guild)	  3-‐6	  ára:	  Börn	  fara	  annað	  hvort	  

eftir	  reglum	  eða	  ekki.	  Sum	  þeirra	  prófa	  sig	  áfram	  án	  þess	  að	  virða	  þau	  viðmið	  sem	  sett	  

hafa	  verið,	  á	  meðan	  önnur	  halda	  sig	  við	  settar	  reglur	  og	  fara	  eftir	  þeim	  í	  einu	  og	  öllu.	  

Iðjusemi	  eða	  vanmáttarkennd	  (e.industry	  vs.	  inferiority)	  6-‐12	  ára:	  Börn	  eru	  ýmist	  

óhrædd	  við	  að	  læra	  nýja	  hluti	  og	  ná	  tökum	  á	  þeim	  eða	  þau	  trúa	  ekki	  á	  eigin	  getu	  og	  prófa	  

þar	  af	  leiðandi	  ekkert	  nýtt	  og	  halda	  sig	  við	  það	  sem	  þau	  kunna.	  

Sjálfsmynd	  eða	  hlutverkaruglingur	  (e.	  identity	  vs.	  role	  confusion)	  12-‐20	  ára:	  Á	  

þessu	  stigi	  reyna	  ungmenni	  að	  svara	  spurningunni	  „hver	  er	  ég“.	  Það	  gera	  þau	  með	  því	  að	  

taka	  afstöðu	  til	  kynhneigðar,	  trúar	  og	  pólítiskrar	  skoðunar	  eða	  þau	  eru	  föst	  í	  óvissu	  og	  

geta	  því	  ekki	  svarað	  spurningunni	  um	  hver	  þau	  eru.	  

Nánd	  eða	  einangrun	  (e.intimacy	  vs.	  isolation)	  20-‐40	  ára:	  Einstaklingar	  á	  þessu	  

stigi	  leitast	  eftir	  vinskap	  og	  ástarsamböndum	  eða	  einangra	  sig	  vegna	  ótta	  við	  höfnun.	  

Skapandi	  eða	  stöðnun	  (e.	  generativity	  vs.	  stagnation)	  40-‐65	  ára:	  Á	  þessu	  stigi	  

halda	  einstaklingar	  áfram	  með	  líf	  sitt,	  eignast	  fjölskyldu,	  sinna	  starfsvettvangi	  og	  gefa	  þar	  

af	  leiðandi	  af	  sér	  til	  samfélagsins	  eða	  þeir	  standa	  í	  stað	  og	  finna	  ekki	  hlutverk	  við	  sitt	  hæfi.	  

Sátt	  eða	  örvænting	  	  (e.	  intergrity	  vs.	  despair)	  65	  ára	  og	  eldri:	  Á	  þessu	  lokastigi	  er	  

litið	  til	  baka	  á	  lífsferilinn.	  Annað	  hvort	  er	  einstaklingurinn	  sáttur	  við	  það	  sem	  hann	  hefur	  

áorkað	  á	  lífsleiðinni	  eða	  hann	  er	  fullur	  eftirsjá	  (Berger,	  2011:39).	  

Erikson	  lítur	  á	  þroskastigin	  átta	  sem	  næmiskeið	  fyrir	  hvern	  aldurshóp	  fyrir	  sig.	  Á	  

þessum	  stigum	  getur	  of	  lítil	  eða	  of	  mikil	  örvun	  haft	  hamlandi	  áhrif	  eða	  einstaklingur	  getur	  

leiðst	  af	  beinu	  brautinni.	  Persónuleikinn	  mótast	  eftir	  því	  hvernig	  til	  hefur	  tekist	  að	  komast	  

í	  gegnum	  æviskeiðin.	  Á	  hverju	  stigi	  þarf	  einstaklingurinn	  að	  leysa	  ákveðin	  verkefni	  í	  

samstarfi	  við	  aðra	  og	  umhverfið.	  Það	  skiptir	  því	  miklu	  máli	  hvernig	  einstaklingurinn	  nær	  

að	  leysa	  verkefni	  hvers	  næmiskeiðs	  fyrir	  næsta	  skeið.	  

Fimmta	  æviskeiðið	  nær	  yfir	  unglingsárin.	  Þroski	  á	  unglingsárum	  fer	  að	  miklu	  leyti	  

eftir	  því	  hvernig	  unglingurinn	  komst	  í	  gegnum	  skeið	  bernskunnar.	  Megin	  verkefnið	  á	  þessu	  

æviskeiði	  er	  mótun	  persónulegrar	  sjálfsmyndar	  einstaklingsins.	  Það	  þarf	  að	  reyna	  að	  

komast	  hjá	  því	  að	  sjálfmyndin	  verði	  óskýr	  og	  að	  unglingurinn	  sé	  ekki	  í	  vafa	  um	  það	  hver	  

hann	  er.	  En	  sjálfsmyndin	  mótast	  gjarnan	  í	  samvinnu	  við	  aðra,	  það	  er	  nærumhverfið.	  

Unglingurinn	  þarf	  á	  þessu	  stigi	  að	  halda	  til	  að	  fá	  svör	  við	  spurningum	  um	  hver	  hann	  er,	  

hvaðan	  hann	  kom	  og	  hvað	  hann	  vill	  verða	  (Erikson,	  1968:128-‐130).	  

Á	  þessu	  skeiði	  verða	  jafningjar	  unglingsins	  mjög	  mikilvægir.	  Það	  eru	  þeir	  sem	  

aðstoða	  unglinginn	  við	  að	  svara	  spurningunum	  um	  sjálfið.	  Einstaklingurinn	  leitast	  eftir	  að	  

fá	  viðbrögð	  frá	  félögum	  sínum	  hvað	  varðar	  hegðun,	  athafnir	  eða	  framkomu	  til	  þess	  að	  

móta	  sig	  sem	  þann	  einstakling	  sem	  þau	  svo	  tileinka	  sér.	  Unglingurinn	  verður	  því	  mjög	  

upptekinn	  af	  sjálfum	  sér,	  finnst	  jafnvel	  eins	  og	  allir	  séu	  að	  horfa	  á	  sig	  og	  verður	  mjög	  

forvitin	  um	  það	  hvað	  öðrum	  finnst	  um	  sig.	  Þá	  verður	  hann	  mjög	  háður	  vinahópnum	  sínum	  

og	  fær	  ákveðið	  hlutverk	  innan	  hans	  (Sigurjón	  Björnsson,	  1986).	  

3.2 Arne	  Sjölund	  

Arne	  Sjölund	  fæddist	  árið	  1923	  og	  var	  danskur	  félagssálfræðingur.	  Sjölund	  byggir	  

kenningar	  sínar	  mikið	  til	  á	  eldri	  kenningum.	  Hann	  var	  með	  heimspekilegar	  vangaveltur	  um	  

það	  hvort	  til	  væri	  hópsál	  og	  jafnvel	  þjóðarsál.	  Í	  bókinni	  Gruppepsykologi	  greinir	  Sjölund	  frá	  

mörgum	  grundvallarhugtökum	  sem	  enn	  þann	  dag	  í	  dag	  eru	  notaðar	  í	  hópastarfi	  

félagsmiðstöðva.	  Má	  þar	  nefna	  hvernig	  hópar	  myndast	  og	  leiðtogahlutverk	  og	  við	  munum	  

greina	  betur	  frá	  því	  hér	  að	  neðan.	  Sjölund	  er	  þó	  þekktastur	  fyrir	  greiningaraðferð	  sína	  sem	  

hann	  kallar	  Sociometri	  eða	  Tengslarit	  en	  það	  notar	  hann	  til	  þess	  að	  kanna	  stöðu	  

einstaklinga	  innan	  hóps	  (Árni	  Guðmundsson,	  2007:34-‐37;	  Sjölund	  1981:58-‐90).	  

Hópar	  eru	  misjafnir	  eins	  og	  þeir	  eru	  margir	  enda	  erum	  við	  manneskjurnar	  ólíkar	  og	  

höfum	  mismunandi	  þarfir.	  Vegna	  þessa	  fjallar	  Sjölund	  um	  hópinn	  í	  einstaklega	  víðu	  

samhengi.	  Hann	  talar	  um	  þýðingu	  hópsins	  fyrir	  einstaklinginn,	  hvernig	  áhrif	  frá	  ytri	  

aðstæðum	  hafa	  áhrif	  á	  hópinn,	  mismunandi	  formgerðir	  á	  hópum,	  áhrif	  hóps	  á	  hópa,	  

stjórn	  hópa	  og	  svona	  mætti	  lengi	  telja.	  

Félagsleg	  staða	  barns	  í	  hópi	  er	  mikilvæg	  og	  hefur	  oft	  og	  tíðum	  mjög	  mikla	  þýðingu	  

fyrir	  velgengni	  einstaklingsins.	  Þegar	  skoðaðar	  eru	  hópaþróanir	  og	  stöður	  hvers	  og	  eins	  

innan	  hópsins	  koma	  margir	  þættir	  við	  sögu,	  eins	  og	  til	  dæmis	  greind,	  líkamlegir	  styrkleikar	  

og	  leiðtogafærni.	  Staða	  innan	  hópsins	  er	  einnig	  mikilvæg	  fyrir	  sjálfsmynd	  barnsins	  þar	  sem	  

það	  fær	  ákveðna	  mynd	  af	  sjálfu	  sér	  sem	  hefur	  mikla	  þýðingu	  fyrir	  skapgerðarþroska	  þess	  

(Sjölund,	  1981:58-‐90).	  Það	  sem	  aðgreinir	  Sjölund	  og	  kenningar	  hans	  frá	  öðrum	  

fræðimönnum	  er	  að	  það	  er	  hægt	  að	  nota	  þær	  á	  hagnýtan	  hátt,	  til	  dæmis	  nýtast	  þær	  vel	  

bæði	  í	  skólasamfélagi	  og	  í	  tómstundastarfi	  (Árni	  Guðmundsson,	  2007:34-‐37).	  	  

3.3 Hópaþróun	  Tuckmans	  

Þegar	  unnið	  er	  með	  hóp	  er	  mikilvægt	  að	  gera	  sér	  grein	  fyrir	  þróun	  hans	  og	  líftíma.	  Líkan	  

Tuckmans	  um	  hópaþróun	  er	  afar	  einfalt	  og	  þægilegt	  í	  notkun.	  Tuckman	  skipti	  þróun	  

hópsins	  í	  fimm	  stig,	  það	  er	  mótunarstig	  (e.forming),	  ágreiningsstig	  (e.storming)	  ,	  

umræðustig	  (e.norming),	  framkvæmdarstig	  (e.performing)	  og	  frágangur	  (e.adjourning).	  

Mótunarstigið	  (e.forming)	  

Á	  mótunarstiginu	  eru	  meðlimir	  hópsins	  að	  kynnast	  og	  læra	  hver	  á	  annan.	  Þeir	  eru	  að	  

reyna	  að	  ímynda	  sér	  hvert	  þeirra	  hlutverk	  gæti	  verið	  og	  móta	  sig	  innan	  hópsins.	  Hópurinn	  

á	  eftir	  að	  byggja	  upp	  traust	  og	  samskiptin	  því	  ekki	  mjög	  djúp	  og	  einlæg.	  

Ágreiningsstigið	  (e.storming)	  

Þegar	  meðlimir	  hópsins	  hafa	  kynnst	  innbyrðis	  hefst	  baráttan	  um	  hlutverk	  innan	  hópsins,	  

meðal	  annars	  um	  leiðtogahlutverkið.	  Það	  getur	  myndast	  spenna	  innan	  hópsins	  og	  upp	  

getur	  komið	  ágreiningur	  á	  milli	  meðlima	  vegna	  gagnrýni	  á	  hugmyndir.	  Þegar	  hópurinn	  nær	  

að	  yfirstíga	  þau	  vandamál	  sem	  upp	  koma	  byrjar	  að	  myndast	  traust	  innan	  hópsins.	  

Umræðustigið	  (e.norming)	  

Á	  umræðustiginu	  hafa	  viðmið	  og	  gildi	  hópsins	  tekið	  á	  sig	  mynd	  og	  samkomulag	  hefur	  

náðst	  hvernig	  hann	  ætlar	  í	  sameiningu	  að	  ná	  markmiðum	  sínum.	  Allir	  eru	  komnir	  með	  

hlutverk	  innan	  hópsins,	  traustið	  er	  komið	  og	  hópurinn	  orðinn	  að	  einni	  heild.	  

Framkvæmdarstig	  (e.performing)	  

Á	  þessu	  stigi	  fer	  vinna	  hópsins	  í	  gang.	  Samskiptin	  ganga	  vel	  og	  allir	  eru	  að	  vinna	  sitt	  

verkefni	  til	  þess	  að	  hópurinn	  komist	  áfram	  í	  átt	  að	  markmiðum	  sínum.	  Samvinna	  er	  góð	  og	  

eru	  meðlimirnir	  farnir	  að	  þekkja	  veikleika	  og	  styrkleika	  hvers	  annars	  í	  hópnum	  og	  vinna	  

eftir	  því.	  Leiðtogi	  hópsins	  er	  duglegur	  að	  hrósa	  fólki	  og	  hvetja	  það	  áfram	  sem	  og	  hópinn	  í	  

heild.	  Það	  getur	  tekið	  langan	  tíma	  fyrir	  hóp	  að	  ná	  þessu	  stigi	  og	  eru	  ekki	  allir	  hópar	  sem	  

komast	  þetta	  langt.	  

Frágangur	  (e.adjourning)	  

Þetta	  stig	  var	  upphaflega	  ekki	  með	  í	  þessari	  kenningu	  en	  Tuckman	  bætti	  því	  við	  eftir	  á	  

vegna	  þess	  að	  hann	  áttaði	  sig	  á	  því	  að	  allir	  hópar	  þurfa	  þetta	  stig	  til	  þess	  að	  loka	  hópnum.	  

Á	  þessu	  stigi	  hefur	  hópurinn	  klárað	  verkefnið	  sitt	  og	  þannig	  uppfyllt	  markmið	  sín.	  

Hópurinn	  fer	  yfir	  það	  sem	  gekk	  vel	  og	  hvað	  ekki.	  Þessu	  stigi	  getur	  fylgt	  vanlíðan	  vegna	  

aðskilnaðar	  og	  söknuðar	  í	  garð	  hópmeðlima	  (O´Connell,	  Cuthbertson,	  Goins,	  2015:53-‐54).	  

3.4 	  	  	  	  Hópastarf	  	  

Til	  eru	  margar	  skilgreiningar	  á	  hópastarfi	  (e.group	  work)	  og	  mismunandi	  tegundir	  til	  af	  því.	  

Ein	  skilgreining	  er	  að	  hópastarf	  er	  faglegt	  starf	  þar	  sem	  unnið	  er	  að	  ákveðnum	  verkefnum	  

sem	  beinast	  að	  markhópnum	  og	  veitt	  er	  fagleg	  aðstoð.	  Hópnum	  er	  stýrt	  af	  fagaðila	  sem	  

aðstoðar	  hópinn	  og	  einstaklinga	  hans	  til	  þess	  að	  ná	  sameiginlegum	  markmiðum	  sem	  

hópurinn	  hefur	  sett	  sér.	  Þar	  sem	  hópar	  geta	  verið	  margvíslegir	  eru	  markmiðin	  af	  ýmsum	  

toga,	  til	  dæmis	  einstaklingsbundin,	  samskipta-‐	  eða	  verkefnatengd	  (Gladding,	  2003:3).	  

Hægt	  er	  að	  nýta	  sér	  hópastarf	  á	  marga	  vegu,	  eins	  og	  til	  dæmis	  sem	  lið	  í	  dagskrá	  

félagsmiðstöðvarinnar	  en	  þá	  er	  oft	  talað	  um	  klúbbastarf	  eða	  almennt	  hópastarf	  og	  eru	  

þeir	  hópar	  opnir	  öllum.	  Svo	  er	  líka	  til	  sértækt	  hópastarf	  en	  þeir	  hópar	  eru	  yfirleitt	  lokaðir	  

og	  eru	  einstaklingar	  sem	  þurfa	  virkilega	  á	  stuðningi	  að	  halda	  valdir	  í	  þá.	  Við	  munum	  greina	  

betur	  frá	  þessum	  tegundum	  hópa	  hér	  að	  neðan.	  

3.4.1 Sértækt	  hópastarf	  

Í	  sértæku	  hópastarfi	  (e.specific	  group	  work)	  er	  unnið	  með	  fyrirfram	  ákveðna	  þætti	  og	  

einstaklingar	  valdir	  sem	  virkilega	  þurfa	  á	  sértækri	  vinnu	  að	  halda.	  Til	  dæmis	  ef	  grípa	  þarf	  

inn	  í	  þegar	  um	  hegðunarvanda	  er	  að	  ræða	  eða	  þegar	  um	  einstaklinga	  er	  að	  ræða	  sem	  eiga	  

erfitt	  félagslega.	  Það	  er	  mjög	  mikilvægt	  að	  vanda	  valið	  í	  hópa	  sem	  þessa.	  Það	  gengur	  til	  

dæmis	  ekki	  að	  hafa	  einstaklinga	  saman	  í	  hóp	  sem	  geta	  ekki	  með	  nokkru	  móti	  unnið	  saman	  

án	  þess	  að	  upp	  koma	  einhverskonar	  vandamál	  eða	  að	  blanda	  saman	  einstaklingum	  þar	  

sem	  annar	  hefur	  prufað	  einu	  sinni	  að	  reykja	  á	  meðan	  annar	  er	  komin	  út	  í	  harða	  neyslu.	  Því	  

er	  mikilvægt	  að	  þeir	  sem	  velja	  í	  þessa	  hópa	  þekki	  vel	  til	  einstaklingana	  og	  að	  hér	  séu	  

fagaðilar	  að	  störfum,	  svo	  sem	  starfsfólk	  í	  félagsmiðstöð,	  námsráðgjafar	  eða	  kennarar.	  Best	  

væri	  ef	  allir	  þessir	  fagaðilar	  ynnu	  saman	  þegar	  mynda	  skal	  hóp	  í	  sérstæku	  hópastarfi.	  

Hópurinn	  hittist	  reglulega	  þar	  sem	  unnið	  er	  markvist	  að	  því	  að	  ná	  settum	  

markmiðum	  sem	  hópurinn	  hefur	  sett	  sér	  og	  fylgja	  þá	  iðulega	  fyrirfram	  ákveðinni	  dagskrá	  

(Hulda	  Valdís	  Valdimarsdóttir	  og	  Sigrún	  Sveinbjörndóttir,	  2008).	  Markmið	  sértæks	  

hópastarfs	  þurfa	  að	  vera	  skýr	  en	  þau	  geta	  verið	  af	  ýmsum	  toga.	  Má	  þar	  nefna	  að	  styrkja	  

og	  bæta	  sjálfsmynd	  þátttakenda,	  stuðla	  að	  heilbrigðu	  líferni,	  vinna	  með	  bætta	  hegðun	  

þátttakendanna,	  efla	  samskiptahæfni	  og	  félagsfærni	  svo	  fátt	  eitt	  sé	  nefnt	  (Adda	  Rúna	  

Valdimarsdóttir	  og	  Hulda	  Valdís	  Valdimarsdóttir,	  e.d.).	  

3.4.2 Almennt	  hópastarf	  

Starfsfólk	  félagsmiðstöðva	  nota	  mismunandi	  starfshætti	  þegar	  unnið	  er	  með	  

ungmennunum.	  Þar	  má	  nefna	  almennt	  hópastarf	  (e.	  general	  group	  work)	  sem	  oft	  er	  líka	  

nefnt	  opið	  starf	  eða	  klúbbastarf	  (e.club	  activites).	  Starf	  í	  félagsmiðstöðvum	  er	  opið	  öllum	  

sem	  áhuga	  hafa	  og	  geta	  þeir	  þá	  komið	  og	  nýtt	  sér	  aðstöðu	  félagsmiðstöðvarinnar	  þegar	  

hún	  er	  opin.	  Starf	  eins	  og	  þetta	  er	  kjörin	  vettvangur	  fyrir	  ungmenni	  til	  þess	  að	  efla	  tengsl	  

sín	  við	  hvort	  annað	  en	  ekki	  síst	  fyrir	  starfsmennina	  til	  þess	  að	  spjalla	  og	  tengjast	  

unglingunum	  og	  aðstoða	  þau	  ef	  þess	  er	  þörf.	  Í	  opnu	  starfi	  eru	  einnig	  ýmsir	  skipulagðir	  

viðburðir,	  fræðslur	  og	  ferðir.	  Ungmennin	  fá	  einnig	  að	  taka	  þátt	  í	  að	  skipuleggja	  starfið	  og	  

framkvæma	  sínar	  hugmyndir	  í	  samvinnu	  við	  starfsmenn	  félagsmiðstöðvarinnar.	  

Ungmennin	  velja	  sér	  þá	  iðulega	  starf	  eða	  vettvang	  sem	  þeir	  hafa	  áhuga	  á	  eins	  og	  til	  dæmis	  

kvikmyndaklúbb,	  matarklúbb,	  leiklistaklúbb,	  borðtennisklúbb,	  spilaklúbb	  svo	  eitthvað	  sé	  

nefnt.	  Leitast	  er	  við	  að	  vinna	  með	  þroska	  og	  sjálfsvitund	  ungmennanna(Adda	  Rúna	  

Valdimarsdóttir	  og	  Hulda	  Valdís	  Valdimarsdóttir,	  e.d.).	  Það	  fer	  þó	  auðvitað	  allt	  eftir	  því	  

hvers	  konar	  hópastarf	  verið	  er	  að	  vinna	  með	  hverju	  sinni	  hvað	  fellur	  hér	  undir	  líkt	  og	  

greint	  er	  frá	  hér	  að	  ofan.	  Mikilvægt	  er	  þó	  að	  ungmennin	  séu	  virk	  í	  starfinu	  og	  þau	  fái	  

tækifæri	  til	  þess	  að	  koma	  hugmyndum	  sínum	  á	  framfæri.	  Hér	  er	  mikilvægt	  að	  fagaðilinn	  

eða	  sá	  sem	  stýrir	  hópastarfinu	  sé	  vakandi	  fyrir	  öllu	  sem	  fram	  fer	  og	  grípi	  þær	  hugmyndir	  

sem	  koma	  og	  vinni	  með	  þær.	  

3.5 Áhrif	  og	  þróun	  hópa	  

Eins	  og	  við	  höfum	  nefnt	  hér	  að	  ofan	  þá	  geta	  hópar	  verið	  opnir	  öllum	  en	  þeir	  geta	  líka	  verið	  

lokaðir	  og	  inní	  þá	  valdir	  einstaklingar	  sem	  þurfa	  sérstaklega	  á	  því	  að	  halda.	  Gerðar	  hafa	  

verið	  margar	  rannsóknir	  til	  þess	  að	  skilja	  einstaklinginn	  betur	  og	  iðulega	  er	  komist	  að	  

þeirri	  niðurstöðu	  að	  nauðsynlegt	  sé	  að	  skoða	  hann	  út	  frá	  hópnum	  sem	  hann	  tilheyrir.	  

Hegðun,	  hugsanir	  og	  tilfinningar	  mótast	  að	  miklu	  leyti	  út	  frá	  hópnum	  sem	  við	  fylgjum	  

(Haukur	  Ingi	  Jónasson	  og	  Helgi	  Þór	  Ingason,	  2012:30).	  

Hópar	  hafa	  þó	  ekki	  einungis	  áhrif	  á	  einstaklingana	  sem	  tilheyra	  hópnum	  heldur	  

geta	  þeir	  líka	  smitað	  út	  frá	  sér	  til	  samfélagsins.	  Það	  sem	  skiptir	  miklu	  máli	  þegar	  hópastarf	  

á	  sér	  stað	  er	  mannlegi	  þátturinn	  og	  samskiptafærni.	  Án	  þessara	  eiginleika	  er	  erfitt	  að	  

vinna	  með	  öðrum.	  Samskiptafærni	  er	  ekki	  eitthvað	  sem	  þú	  lærir	  með	  því	  að	  lesa	  þér	  til	  um	  

það	  á	  netinu	  eða	  í	  bók.	  Hún	  lærist	  með	  reynslunni,	  með	  því	  að	  eiga	  í	  samskiptum	  við	  aðra	  

eða	  taka	  þátt	  í	  samskiptafærnihópi	  (Haukur	  Ingi	  Jónasson	  og	  Helgi	  Þór	  Ingason,	  2012:32-‐

33).	  Allt	  hér	  að	  ofan	  skiptir	  miklu	  máli	  þegar	  kemur	  að	  einstaklingnum	  innan	  hópsins.	  En	  

það	  sem	  skiptir	  líka	  máli	  er	  sjálfsskilningur	  einstaklingsins,	  hvernig	  hann	  sér	  sjálfan	  sig	  og	  

hvernig	  honum	  líður.	  Allt	  hefur	  þetta	  áhrif	  á	  samskiptahæfni	  hans	  við	  aðra.	  Einnig	  hefur	  

það	  áhrif	  á	  einstaklinginn	  hvernig	  hann	  upplifir	  að	  aðrir	  sjái	  sig.	  Til	  þess	  að	  vinna	  í	  sjálfinu	  

og	  leyfa	  öðrum	  að	  hjálpa	  sér	  við	  það	  þarf	  mikið	  traust	  innan	  hópsins.	  „Gott	  sjálfstraust	  

leiðir	  til	  heilbrigðrar	  sjálfsmyndar	  -‐	  og	  öfugt	  og	  getan	  til	  að	  þróa	  samskipti	  við	  aðra	  byggist	  

að	  miklu	  leyti	  á	  góðu	  sjálfstrausti.“	  (	  Haukur	  Ingi	  Jónasson	  og	  Helgi	  Þór	  Ingason,	  2012:36-‐

37).	  	  

3.6 Reynslumiðað	  nám	  

Allt	  sem	  við	  gerum	  í	  námi	  eða	  daglegu	  lífi	  má	  tengja	  við	  reynslu.	  Það	  eitt	  að	  lesa	  eða	  fara	  

út	  í	  snú	  snú	  skapar	  ákveðna	  reynslu.	  Þegar	  við	  skoðum	  eða	  lærum	  um	  hinn	  hlutgerða	  

heim	  er	  reynslumiðað	  nám	  (e.experiental	  learning)	  ekki	  svo	  nauðsynlegt	  eða	  lítil	  þörf	  á	  

því.	  En	  þegar	  kemur	  svo	  að	  því	  að	  átta	  okkur	  á	  hinni	  eiginlegu	  náttúru,	  okkar	  innri	  skilning	  

og	  skilning	  á	  öðrum	  þá	  er	  það	  reynsla	  og	  þekking	  okkar	  sem	  við	  getum	  nýtt	  (Čepienė	  og	  

Deltuva,	  2010).	  	  

Meiningin	  á	  bakvið	  hugtakið	  reynslumiðað	  nám	  er	  að	  sumra	  mati	  aðferð,	  lífstíll	  og	  

heimspeki.	  Í	  upphafi	  20.	  aldar	  fóru	  nokkrir	  heimspekingar	  á	  sviði	  menntunar	  að	  

endurmóta	  menntun.	  Meðal	  þeirra	  var	  John	  Dewey	  sem	  er	  einn	  af	  frumkvöðlum	  

hugsmíðahyggjunnar	  og	  faðir	  reynslunámsins	  (Priest	  og	  Gass,	  2005:14).	  Hann	  er	  talinn	  

vera	  einn	  áhrifamesti	  bandaríski	  heimspekingur	  síns	  tíma	  en	  hans	  helstu	  viðfangsefni	  voru	  

á	  sviði	  menntunar.	  Hugmyndir	  hans	  voru	  raunsæjar	  og	  vildi	  hann	  að	  nám	  væri	  

raunverulegt	  (Dewey,	  1938:7).	  Dewey	  hafði	  ákveðnar	  hugmyndir	  um	  hvað	  

einstaklingurinn	  þarf	  að	  gera	  til	  þess	  að	  ná	  fram	  sem	  mestum	  lærdómi	  en	  jafnframt	  er	  

hlutverk	  leiðbeinandans	  mikilvægt.	  Hann	  taldi	  meðal	  annars	  mikilvægt	  að	  einstaklingar	  

þurfa	  að	  vera	  þátttakendur	  í	  náminu	  og	  læra	  af	  reynslunni,	  bæði	  innan	  sem	  utan	  

kennslustofunnar.	  Námið	  þarf	  að	  vera	  viðeigandi	  fyrir	  námsmennina	  og	  námið	  verður	  að	  

getað	  aðstoðað	  nemendurnar	  við	  að	  undirbúa	  sig	  fyrir	  heiminn	  sem	  er	  sífellt	  að	  þróast.	  

Ein	  af	  hugmyndum	  Dewey	  og	  líklegast	  sú	  sem	  hefur	  fengið	  hvað	  mestu	  gagnrýni	  er	  

hugmynd	  hans	  um	  hvað	  það	  er	  sem	  ákvarðar	  hvenær	  reynsla	  hefur	  átt	  sér	  stað	  og	  hvort	  

hún	  hafi	  ákveðið	  menntunargildi.	  Dewey	  benti	  á	  að	  í	  raun	  væri	  ekki	  öll	  reynsla	  menntandi	  

en	  til	  þess	  að	  hún	  væri	  það	  þyrfti	  hún	  að	  uppfylla	  tvö	  skilyrði.	  Hún	  þarf	  að	  byggja	  á	  

samskiptum	  (e.	  interaction)	  og	  vera	  samfelld	  (e.	  continuty).	  Það	  sem	  átt	  er	  við	  með	  

þessum	  tveimur	  hugtökum	  er	  að	  einstaklingurinn	  þarf	  að	  vera	  í	  virkum	  samskiptum	  við	  

nærumhverfi	  sitt	  til	  þess	  að	  geta	  sannreynt	  þá	  reynslu	  sem	  hann	  telur	  sig	  hafa	  búið	  til	  

(Dewey,	  1938:43-‐44).	  Samfella	  vísar	  til	  ákveðins	  eiginleika	  í	  reynslunni	  sem	  stuðlar	  á	  

jákvæðan	  hátt	  að	  lærdómi	  sem	  nýtist	  í	  framtíðinni.	  Einstaklingurinn	  þarf	  því	  að	  geta	  tengt	  

nýju	  reynsluna	  við	  eldri	  reynslu	  en	  hvort	  hún	  nýtist	  sem	  frekari	  lærdómur	  veltur	  á	  því	  

hversu	  vel	  hefur	  tekist	  að	  vinna	  úr	  reynslunni	  (Priest	  og	  Gass,	  2005:14).	  

Dewey	  lagði	  mikla	  áherslu	  á	  að	  reynsla	  einstaklings	  væri	  sem	  allra	  raunverulegust	  

og	  því	  væri	  það	  í	  höndum	  leiðbeinandans	  að	  vera	  vel	  undirbúinn	  og	  vanda	  val	  verkefna	  

svo	  nemendurnir	  myndu	  læra	  sem	  mest	  af	  reynslunni.	  Það	  er	  því	  mikil	  ábyrgð	  lögð	  á	  

leiðbeinandann	  en	  á	  móti	  kemur	  að	  nemandinn	  þarf	  einnig	  að	  vera	  virkur	  þátttakandi	  til	  

þess	  að	  búa	  sér	  til	  reynslu	  (Gilbertson,	  Bates,	  McLaughlin	  og	  Ewert,	  2006:9).	  Nemendur	  

búa	  sér	  því	  til	  reynslu	  með	  upplifun	  sinni	  sem	  þeir	  skapa	  í	  leik	  eða	  starfi	  með	  virkum	  

samskiptum	  við	  aðra.	  

3.7 Námshringur	  Kolbs	  

Það	  hafa	  verið	  gerð	  hin	  ýmsu	  líkön	  til	  þess	  að	  lýsa	  því	  sem	  best	  hvernig	  vinna	  á	  með	  

reynsluna.	  Í	  gegnum	  námið	  höfum	  við	  mikið	  stuðst	  við	  eitt	  líkan	  og	  þykir	  okkur	  það	  

þægilegt	  í	  notkun	  vegna	  þess	  að	  það	  gefur	  einfalda	  mynd	  af	  því	  ferli	  sem	  á	  sér	  stað	  þegar	  

unnið	  er	  með	  reynsluna.	  Líkan	  þetta	  var	  sett	  fram	  af	  David	  A.	  Kolb	  og	  er	  kallað	  

námshringur	  Kolbs.	  Hringurinn	  byggir	  á	  fjórum	  þáttum	  og	  ætlum	  við	  að	  segja	  lítillega	  frá	  

hverjum	  þætti	  fyrir	  sig.	  	  

	  

Mynd	  1.	  Námshringur	  Kolbs	  

Námshringurinn	  byggir	  á	  fjórum	  þáttum.	  Hann	  hefst	  á	  upplifun	  eða	  ákveðinni	  reynslu,	  
þaðan	  heldur	  hann	  áfram	  í	  athugun	  og	  ígrundun,	  því	  næst	  kemur	  hann	  að	  alhæfingu	  og	  
að	  lokum	  kemur	  að	  beitingu	  (Kolb,	  2015:51).	  Ferlið	  hefur	  þó	  engan	  sérstakan	  
byrjunarpunkt	  og	  er	  því	  sett	  upp	  eins	  og	  spírall	  (Kolb,	  2015:61).	  

1.	  Upplifun	  eða	  ákveðin	  reynsla	  (e.	  concrete	  experience):	  Fyrst	  er	  það	  upplifun	  

eða	  ákveðin	  reynsla	  sem	  maður	  áorkar	  í	  gegnum	  ákveðið	  ferli.	  Einstaklingurinn	  eða	  

hópurinn	  hefur	  sett	  sér	  ákveðið	  markmið	  sem	  unnið	  er	  eftir.	  Reynslan	  verður	  svo	  til	  í	  

gegnum	  þátttökuna	  í	  athöfninni.	  	  

2.	  Athugun	  og	  ígrundun	  (e.	  observation	  og	  reflection):	  Til	  þess	  að	  ná	  fram	  

ákveðinni	  þekkingu	  er	  ekki	  nóg	  að	  nýta	  sér	  reynsluna.	  Það	  þarf	  að	  ræða	  það	  sem	  átt	  hefur	  

sér	  stað,	  hina	  nýfengnu	  reynslu	  og	  þurfa	  þátttakendur	  að	  fá	  tækifæri	  til	  þess	  að	  segja	  frá	  

sinni	  upplifun,	  hvernig	  þeim	  leið,	  hvað	  þau	  hugsuðu	  þegar	  námið	  átti	  sér	  stað.	  Þetta	  ferli	  

kallast	  athugun	  eða	  ígrundun.	  	  

3.	  Alhæfing	  (e.	  generalizing):	  Þegar	  búið	  er	  að	  vinna	  með	  reynsluna	  tekur	  næsta	  

ferli	  við	  sem	  kallast	  alhæfing.	  Til	  þess	  að	  geta	  nýtt	  sér	  þá	  reynslu	  sem	  einstaklingurinn	  

hefur	  upplifað	  er	  nauðsynlegt	  að	  hann	  geti	  tengt	  hana	  við	  þá	  iðju	  sem	  hann	  er	  að	  fást	  við	  

Upplifun/
Reynsla	  

Athugun	  og	  
ígrundun	  

Alhæfing	  

Beiyng	  

hverju	  sinni.	  Reynslunámið	  er	  svo	  notað	  til	  þess	  að	  greina	  hegðunarmynstur	  hjá	  manni	  

sjálfum	  með	  hjálp	  leiðbeinanda	  og	  hópsins.	  Þegar	  búið	  er	  að	  átta	  sig	  á	  þessu	  ferli	  getur	  

einstaklingurinn	  sett	  reynsluna	  saman	  við	  aðrar	  aðstæður	  sem	  hann	  hefur	  upplifað.	  	  

4.	  Beiting	  (e.	  applying):	  Fjórða	  stigið	  er	  svo	  beiting	  þar	  sem	  alhæfingin	  er	  prófuð	  í	  

raunverulegum	  aðstæðum.	  Ef	  ekki	  er	  reynt	  að	  yfirfæra	  reynsluna	  í	  raunverulegar	  

aðstæður	  gæti	  verið	  að	  nýja	  reynslan	  nái	  ekki	  að	  festa	  sig	  í	  sessi.	  En	  ef	  unnið	  er	  með	  

reynslunámið	  er	  maður	  að	  gefa	  því	  ákveðið	  gildi.	  Ef	  það	  stenst	  verður	  það	  að	  reynslu	  

(Kolb,	  2015:51).	  

Ferlið	  hefur	  þó	  ekki	  einn	  sérstakan	  byrjunarpunkt	  og	  hefur	  því	  verið	  sett	  upp	  sem	  spírall.	  

Til	  dæmis	  er	  hægt	  að	  byrja	  á	  ígrundun	  ef	  vinna	  á	  með	  eldri	  reynslu	  (Kolb,	  2015:61).	  	  	  

3.8 Breytingasvæðin	  

Þegar	  unnið	  er	  með	  hóp	  þarf	  alltaf	  að	  hafa	  það	  í	  huga	  að	  við	  erum	  með	  mismunandi	  

einstaklinga	  sem	  upplifa	  hlutina	  ekki	  eins.	  Þetta	  þarf	  að	  hafa	  í	  huga	  og	  þá	  sérstaklega	  

þegar	  framkvæmdar	  eru	  einhverjar	  æfinar.	  Æfingar	  og	  verkefni	  þurfa	  að	  fela	  í	  sér	  

einhverja	  áskorun	  til	  þess	  að	  þær	  beri	  einhvern	  árangur.	  Það	  sem	  er	  mjög	  mikil	  áskorun	  

fyrir	  einn	  er	  kannski	  ekkert	  mál	  fyrir	  annan.	  Þess	  vegna	  þarf	  að	  finna	  æfingar	  sem	  henta	  

sem	  flestum.	  

Það	  búa	  allir	  yfir	  mismunandi	  reynslu	  sem	  nýtist	  þeim	  í	  verkefnum	  og	  því	  er	  

mikilvægt	  að	  hafa	  þau	  fjölbreytt.	  Þessar	  áskoranir	  eiga	  alltaf	  að	  vera	  val	  hvers	  og	  eins	  en	  

ekki	  þröngva	  þátttakendum	  í	  eitthvað	  sem	  þeir	  vilja	  ekki	  eða	  finnst	  óþægilegt	  (Hulda	  

Valdís	  Valdimarsdóttir	  og	  Sigrún	  Sveinbjörndóttir,	  2008).	  

Það	  hefur	  verið	  sett	  fram	  líkan	  sem	  nefnist	  breytingasvæðin	  (e.	  change	  zones)	  sem	  

lýsir	  upplifun	  einstaklings	  og	  tilfinningum	  hans.	  Svæðinu	  er	  skipt	  í	  fjögur	  svæði	  sem	  við	  

munum	  greina	  frá	  hér	  að	  neðan.	  

Mynd	  2.	  Breytingasvæðin	  

Breytingasvæðin	  er	  líkan	  sem	  lýsir	  upplifun	  einstaklings	  og	  tilfinningum	  hans.	  Henni	  er	  
skipt	  í	  fjögur	  svæði	  en	  þess	  má	  geta	  að	  svæðin	  eru	  þó	  misjöfn	  á	  milli	  einstaklinga.	  	  	  

Einstaklingurinn	  verður	  að	  finna	  fyrir	  ákveðnu	  trausti	  í	  hópnum	  og	  finna	  að	  

hópurinn	  stendur	  vel	  saman	  og	  sé	  að	  takast	  á	  við	  þessa	  áskorun	  í	  sameiningu.	  Til	  þess	  að	  

geta	  bætt	  okkur	  sjálf	  og	  bætt	  reynslu	  í	  reynslubankann	  þurfum	  við	  að	  stíga	  út	  fyrir	  

þægindasvæðið.	  Þegar	  við	  förum	  fyrst	  að	  finna	  fyrir	  óöryggi	  og	  ójafnvægi	  erum	  við	  komin	  

á	  svokallað	  andvörpunarsvæði.	  Til	  þess	  að	  komast	  frá	  því	  þarf	  einstaklingur	  að	  yfirstíga	  

þessa	  tilfinningu,	  finna	  fyrir	  trú	  á	  sjálfan	  sig	  en	  jafnframt	  að	  finna	  fyrir	  trausti.	  Með	  því	  að	  

vinna	  sig	  í	  gegnum	  það	  kemst	  einstaklingurinn	  yfir	  á	  teygjusvæðið	  eða	  þroskasvæðið.	  Á	  

því	  svæði	  verður	  til	  ný	  reynsla	  eða	  nýtt	  nám.	  Mikilvægt	  er	  að	  vera	  hvetjandi	  við	  hópinn,	  

veita	  aðstoð	  og	  skapa	  traust.	  Veran	  á	  þroskasvæðinu	  getur	  í	  fyrstu	  valdið	  óöryggi	  en	  með	  

vinnu	  og	  þrautseigju	  nær	  einstaklingurinn	  tökum	  á	  náminu	  og	  finnur	  fyrir	  öryggi	  og	  

vellíðan.	  Við	  þetta	  stækkar	  þægindasvæðið	  og	  það	  svæði	  sem	  veitir	  öryggi	  (Björn	  

Vilhjálmsson,	  2013).	  

Ef	  upp	  kemur	  að	  einstaklingur	  ræður	  ekki	  við	  aðstæðurnar	  og	  nær	  ekki	  að	  vinna	  úr	  

óörygginu	  því	  honum	  finnst	  að	  sér	  steðji	  mikil	  ógn	  er	  hann	  komin	  yfir	  á	  svæði	  

örvæntingar.	  Líklegt	  er	  að	  hann	  sýni	  tilfinningar	  sínar	  með	  árás	  eða	  að	  leggja	  á	  flótta.	  Til	  

þess	  að	  koma	  í	  veg	  fyrir	  slíkar	  aðstæður	  þarf	  leiðbeinandinn	  að	  passa	  að	  hafa	  

Þægindasvæðið	  
(e.	  Comfort	  zone)	  

Andvörpun	  
(e.	  Groan	  zone)	  

Teygjusvæðið/
Þroskasvæðið	  	  
(e.	  Growth	  zone)	  

Örvænyngarsvæði	  
(e.	  Panic	  zone)	  

námsumhverfið	  sem	  öruggast	  og	  forðast	  að	  setja	  nemendur	  í	  aðstæður	  sem	  slíkar	  (Björn	  

Vilhjálmsson,	  2013).	  

Eins	  og	  sjá	  má	  á	  myndinni	  er	  innsti	  hringurinn	  þægindasvæðið	  okkar,	  þetta	  eru	  

þeir	  hlutir	  sem	  við	  kunnum	  og	  höfum	  gert	  áður.	  Ef	  það	  er	  alltaf	  unnið	  á	  þessu	  svæði	  þá	  

lærum	  við	  ekkert	  nýtt	  og	  bætum	  ekki	  við	  okkur	  nýrri	  færni.	  Í	  miðjuni	  er	  teygjusvæðið	  

okkar,	  þarna	  eigum	  við	  að	  vera	  að	  vinna.	  Við	  eigum	  að	  hvetja	  skjólstæðinga	  okkar	  til	  þess	  

að	  stíga	  út	  á	  teygjusvæðið	  sitt	  og	  víkka	  þannig	  þægindasvæðið.	  Þarna	  takast	  þeir	  á	  við	  

nýjar	  áskoranir	  með	  stuðningi	  okkar.	  Ysti	  hringurinn	  er	  örvæntingarsvæðið	  okkar.	  Á	  þessu	  

svæði	  eru	  viðfangsefni	  sem	  við	  ráðum	  ekki	  við	  og	  við	  erum	  óörugg	  með.	  Á	  þessu	  svæði	  á	  

nám	  sér	  ekki	  stað,	  þarna	  dregur	  fólk	  sig	  inní	  skelina	  af	  því	  að	  því	  finnst	  það	  ekki	  ráða	  við	  

aðstæður	  (Hulda	  Valdís	  Valdimarsdóttir	  og	  Sigrún	  Sveinbjörndóttir,	  2008).	  	  

4 Leiðtogi	  

Í	  þessum	  kafla	  segjum	  við	  frá	  leiðtogafærni,	  fimm	  mismunandi	  leiðtogastílum	  og	  

Skuggaleiðtoga.	  

4.1 Leiðtogafærni	  

Það	  er	  mikilvægt	  að	  fagaðilinn	  sem	  vinnur	  með	  hópnum	  sé	  fær	  í	  sínu	  starfi	  og	  þekki	  

þátttakendurna	  sem	  þar	  eru.	  Ástæðan	  fyrir	  því	  er	  sú	  að	  í	  hópum	  geta	  verið	  einstaklingar	  

með	  mismunandi	  þarfir	  og	  geta	  verið	  ólíkir	  að	  eðlisfari.	  Þegar	  verið	  er	  að	  vinna	  með	  

sértæka	  hópa,	  til	  dæmis	  hóp	  þar	  sem	  áhersla	  er	  lögð	  á	  að	  styrkja	  sjálfsmynd	  gæti	  þurft	  að	  

nálgast	  einstaklingana	  á	  mismunandi	  vegu.	  Einum	  gæti	  þótt	  eitthvað	  verkefni	  mjög	  

átakanlegt	  á	  meðan	  annar	  upplifir	  það	  ekki.	  

Í	  bókinni	  Leiðtogafærni	  eftir	  þá	  Hauk	  Inga	  Jónasson	  og	  Helga	  Þór	  Ingason	  

(2011:12)	  er	  góð	  lýsing	  á	  þessu	  tiltekna	  hugtaki.	  Þar	  segir	  að	  „leiðtogafærni	  (e.	  leadership	  

competence)	  er	  hæfileikinn	  til	  að	  móta	  sýn	  og	  viðhalda	  henni	  til	  að	  ná	  tilætluðum	  

markmiðum	  með	  því	  að	  beina	  öðrum	  í	  tiltekna	  átt	  og	  öðlast	  fylgispekt	  þeirra.“	  Leiðtoginn	  

þarf	  því	  að	  sanka	  að	  sér	  öllum	  þeim	  nauðsynlegu	  eiginleikum	  sem	  þarf	  til	  að	  laða	  

einstaklinga	  og	  hópa	  saman	  og	  til	  þess	  að	  ná	  fram	  virkri	  og	  góðri	  þátttöku	  í	  tilteknu	  

verkefni.	  

Við	  sem	  einstaklingar	  getum	  oft	  átt	  erfitt	  með	  að	  takast	  á	  við	  ný	  verkefni	  og	  verið	  

íhaldssöm	  þegar	  kemur	  að	  nýjungum.	  Því	  getur	  verið	  erfitt	  fyrir	  leiðtogann	  að	  koma	  á	  

breytingum	  hjá	  þátttakendum	  og	  þarf	  hann	  að	  reyna	  að	  finna	  meðalveginn	  til	  þess	  að	  

koma	  til	  móts	  við	  einstaklinginn	  en	  þó	  líka	  að	  koma	  að	  mikilvægum	  breytingum	  (Haukur	  

Ingi	  Jónasson	  og	  Helgi	  Þór	  Ingason,	  2011:12-‐13).	  Eins	  og	  í	  flest	  öllum	  fræðum	  eru	  til	  

margar	  mismunandi	  lýsingar	  á	  einu	  tilteknu	  efni	  og	  er	  engin	  ein	  betri	  en	  önnur.	  Þetta	  á	  því	  

líka	  við	  um	  leiðtogafærni	  og	  munum	  við	  hér	  að	  neðan	  segja	  frá	  nokkrum	  þáttum	  sem	  

einkennir	  góðan	  leiðtoga.	  

Leiðtoginn	  verður	  að	  vita	  hvað	  hann	  vill,	  það	  er	  að	  hafa	  skýr	  markmið	  og	  vilja	  sjá	  

árangur.	  Hann	  þarf	  að	  vera	  sjálfstæður	  og	  berjast	  fyrir	  hugmyndum	  sínum	  til	  þess	  að	  

koma	  þeim	  á	  framfæri	  og	  að	  geta	  hrifið	  með	  sér.	  Til	  þess	  að	  gera	  það	  þarf	  hann	  að	  vera	  

góð	  fyrirmynd	  og	  geta	  unnið	  úr	  mistökum	  sem	  verða	  innan	  hópsins.	  Það	  sem	  átt	  er	  við	  hér	  

er	  að	  ef	  einstaklingur	  gerir	  eitthvað	  sem	  er	  bannað	  eða	  sýnir	  neikvæða	  hegðun	  er	  

mikilvægt	  að	  leiðtoginn	  skammi	  hvorki	  einstaklinginn	  né	  reiðist	  honum	  heldur	  leiðbeini	  

frekar	  og	  tali	  um	  það	  sem	  honum	  hefur	  farið	  fram	  með	  og	  gert	  vel.	  Leiðtoginn	  þarf	  líka	  að	  

halda	  uppi	  jákvæðum	  liðsanda.	  Hann	  þarf	  einnig	  að	  hafa	  góðan	  samskiptaþroska	  sem	  

felur	  í	  sér	  að	  geta	  hlustað	  á	  einstaklingana	  innan	  hópsins,	  geta	  tekið	  á	  vandamálum	  sem	  

koma	  upp	  innan	  hópsins	  og	  eru	  þægilegir	  í	  vinnu	  og	  geta	  unnið	  vel	  með	  öðrum.	  Hann	  má	  

ekki	  mismuna	  innan	  hópsins	  og	  verður	  að	  taka	  tillit	  til	  þarfa	  hvers	  og	  eins.	  Leiðtoginn	  má	  

ekki	  vera	  sá	  einráði	  heldur	  verður	  hann	  að	  geta	  deilt	  verkefnum	  á	  aðra	  og	  dreift	  þar	  með	  

valdi.	  Leiðtogi	  þarf	  að	  hafa	  vilja	  til	  að	  taka	  framförum	  og	  með	  því	  að	  geta	  það	  þarf	  hann	  að	  

hafa	  gott	  sjálfstraust,	  hafa	  trú	  á	  sjálfum	  sér,	  vera	  agaður,	  skapandi	  í	  hugsun	  og	  

móttækilegur	  nýjum	  hugmyndum.	  Ef	  leiðtogi	  stendur	  frammi	  fyrir	  vandamáli	  sem	  hann	  

veit	  ekki	  hvernig	  á	  að	  útkljá	  má	  hann	  ekki	  skammast	  sín	  fyrir	  það	  að	  leita	  aðstoðar	  frá	  

utanaðkomandi	  aðila.	  Hann	  þarf	  líka	  að	  geta	  axlað	  ábyrgð,	  verið	  sveigjanlegur	  en	  á	  sama	  

tíma	  ákveðinn.	  Síðast	  en	  ekki	  síst	  þarf	  honum	  að	  vera	  annt	  um	  reisn	  sína	  og	  virðingu	  (Árni	  

Guðmundsson,	  munnleg	  heimild,	  15.	  september	  2015).	  

	  

4.2 Leiðtogastílar	  

Leiðtogastílar	  (e.leadership	  style)	  geta	  verið	  margskonar	  og	  eru	  annars	  vegar	  

verkefnamiðaðir	  (e.	  task	  oriented)	  og	  hins	  vegar	  tengslamiðaðir	  (e.relation	  oriented).	  Sá	  

verkefnamiðaði	  skipuleggur	  og	  skilgreinir	  öll	  hlutverk	  innan	  hópsins.	  Hann	  er	  mikið	  í	  að	  

úthluta	  verkefnum	  og	  útskýrir	  vel	  hvað	  felst	  í	  hverju	  hlutverki	  fyrir	  sig.	  Tengslamiðaður	  

stíll	  lýsir	  sér	  þannig	  að	  leiðtoginn	  leggur	  mikla	  áherslu	  á	  samskipti	  og	  tengsl	  við	  

samstarfsfólk	  sitt	  og	  innan	  hópsins.	  Hann	  er	  góður	  í	  að	  veita	  stuðning	  og	  greiða	  úr	  

samskiptum	  (Haukur	  Ingi	  Jóhannsson	  og	  Helgi	  Þór	  Ingason,	  2011:23).	  

Eins	  og	  við	  höfum	  sagt	  hér	  að	  ofan	  eru	  til	  margar	  gerðir	  af	  leiðtogastílum.	  Við	  

völdum	  þó	  fimm	  stíla	  sem	  okkur	  finnst	  eiga	  vel	  við	  hér	  og	  greinum	  betur	  frá	  þeim	  hér	  að	  

neðan.	  

	  	  	  Stuðningsleiðtogi	  (e.	  support	  leader)	  

Stuðningsleiðtoginn	  er	  góður	  í	  því	  að	  styðja	  vel	  við	  einstaklingana	  í	  hópnum	  og	  hvetur	  

hópinn	  áfram.	  Hann	  finnur	  út	  hvar	  hæfileiki	  hvers	  og	  eins	  liggur	  og	  deilir	  verkefnum	  niður	  

eftir	  því.	  Hann	  er	  góður	  að	  hvetja	  til	  sjálfstæðis,	  frumlegra	  lausna	  og	  sjálfstæðrar	  og	  

óhefðbundinar	  hugsunar.	  Hann	  er	  samkvæmur	  sjálfum	  sér	  og	  leiðbeinir	  með	  eigið	  

fordæmi	  í	  huga	  (Haukur	  Ingi	  Jóhannsson	  og	  Helgi	  Þór	  Ingason,	  2011:27).	  

Þátttökuleiðtogi	  (e.	  participatory	  leader)	  

Hann	  tekur	  allar	  ákvarðanir	  í	  samstarfi	  við	  hópinn	  og	  allir	  hafa	  tækifæri	  til	  að	  hafa	  áhrif	  á	  

þær	  ákvarðanir	  sem	  teknar	  eru.	  Hann	  er	  einnig	  mjög	  virkur	  innan	  hópsins.	  Það	  eykur	  

ábyrgðartilfinningu	  meðlima	  hópsins	  þegar	  allir	  hafa	  eitthvað	  um	  málin	  að	  segja,	  þeir	  

upplifa	  að	  þeir	  skipti	  máli	  og	  að	  það	  sé	  hlustað	  á	  skoðanir	  þeirra.	  Þetta	  er	  talinn	  mjög	  

góður	  leiðtogastíll	  (Haukur	  Ingi	  Jóhannsson	  og	  Helgi	  Þór	  Ingason,	  2011:27).	  

Lýðræðisleiðtogi	  (e.	  democratic	  leader)	  

Hér	  er	  leitað	  eftir	  hugmyndum	  hópsins	  og	  allar	  ákvarðanir	  eru	  teknar	  í	  sameiningu.	  

Leiðtoginn	  heldur	  sig	  til	  hlés	  og	  setur	  nánast	  alla	  ábyrgð	  á	  hópinn	  og	  er	  því	  framlag	  þeirra	  

mikið	  og	  þau	  hafa	  síðasta	  orðið	  þegar	  kemur	  að	  ákvarðanartöku.	  Þessi	  leiðtogastíll	  getur	  

verið	  tímafrekur	  en	  tíminn	  er	  þó	  vel	  nýttur	  þar	  sem	  hópurinn	  lærir	  heilmargt	  á	  því	  að	  hafa	  

svona	  mikla	  ábyrgð	  (Haukur	  Ingi	  Jóhannsson	  og	  Helgi	  Þór	  Ingason,	  2011:28).	  

Menningarleiðtogi	  (e.	  cultural	  leader)	  

Leiðtoginn	  er	  vakandi	  fyrir	  þeirri	  menningu	  sem	  ríkir	  í	  hópnum,	  með	  það	  að	  leiðarljósi	  að	  

hafa	  mótandi	  áhrif	  á	  hana.	  Til	  þess	  að	  vinna	  að	  settu	  marki	  þarf	  hann	  að	  vera	  fyrirmynd	  

með	  því	  að	  afla	  sér	  upplýsinga,	  læra	  og	  auka	  þekkingu	  sína	  með	  þeirri	  reynslu	  sem	  til	  

verður	  í	  verkefnaferlinu	  (Haukur	  Ingi	  Jóhannsson	  og	  Helgi	  Þór	  Ingason,	  2011:29).	  

Aðlögunarleiðtogi	  (e.	  Contingent	  leader)	  

Aðlögunarleiðtogi	  breytir	  um	  stíla	  þegar	  við	  á	  og	  lagar	  sig	  að	  aðstæðum	  hverju	  sinni	  vegna	  

þess	  að	  hann	  telur	  að	  sami	  stíllinn	  passi	  ekki	  við	  ólíka	  hópa.	  Með	  því	  að	  gera	  þetta	  þá	  

eykur	  hann	  líkurnar	  á	  því	  að	  hópurinn	  komi	  til	  með	  að	  fylgja	  honum	  og	  nái	  settum	  

markmiðum	  (Haukur	  Ingi	  Jóhannsson	  og	  Helgi	  Þór	  Ingason,	  2011:30).	  

Í	  bókinni	  9	  þrep	  æskulýðsstarfs	  eftir	  Guðmund	  Ara	  Sigurjónsson	  (2015:73-‐74)	  greinir	  hann	  

frá	  hugtakinu	  Skuggastjórnandi	  sem	  hann	  hefur	  notað	  til	  þess	  að	  lýsa	  hlutverki	  

æskulýðsstarfsfólks	  í	  viðburða-‐	  og	  verkefnastjórnum.	  „Skuggastjórnandi	  er	  ábyrgðaraðili	  

með	  verkefni.	  Hann	  hefur	  yfirumsjón	  með	  því	  en	  leiðbeinir	  öðrum	  verkefnastjórum	  við	  að	  

framkvæma	  verkefnið.“	  

Hlutverk	  þeirra	  sem	  vinna	  með	  ungmennum	  er	  að	  virkja	  þau	  og	  kenna	  þeim	  að	  

skipuleggja	  og	  framkvæma	  verkefni	  á	  sínum	  forsendum.	  Með	  því	  að	  nota	  aðferð	  sem	  

þessa	  verða	  ungmennin	  alltaf	  hæfari	  og	  hæfari	  til	  þess	  að	  sjá	  um	  og	  stjórna	  verkefnum	  

sjálf.	  Markmið	  skuggastjórnandans	  er	  að	  þurfa	  ekki	  að	  gera	  neitt,	  en	  það	  er	  ekki	  þar	  með	  

sagt	  að	  hann	  sé	  óvirkur	  og	  sé	  ekki	  að	  taka	  þátt.	  Leiðbeinandinn	  þarf	  að	  vita	  hvenær	  hann	  

þarf	  að	  stíga	  inn	  í	  og	  þarf	  að	  spyrja	  réttu	  spurningana	  frekar	  en	  að	  koma	  strax	  með	  svörin.	  

Með	  þessu	  móti	  þurfa	  ungmennin	  að	  finna	  sjálf	  svörin.	  Það	  getur	  krafist	  mikillar	  

þolinmæði	  að	  sitja	  á	  sér	  og	  segja	  ekki	  strax	  hvert	  réttasta	  eða	  besta	  svarið	  er.	  	  

Eitt	  helsta	  verkefni	  skuggastjórnandans	  er	  að	  ígrunda	  með	  ungmennunum	  að	  verki	  

loknu.	  Með	  því	  hjálpar	  hann	  hópnum	  að	  vinna	  úr	  reynslunni	  og	  eykur	  þann	  lærdóm	  sem	  

þau	  draga	  af	  verkefninu	  (Guðmundur	  Ari	  Sigurjónsson,	  2015:74).	  

5 Aðferðarfræði	  

Höfundar	  ákváðu	  að	  gera	  eigindlega	  rannsókn	  (e	  qualitative	  researche)	  en	  sú	  aðferð	  er	  

mikið	  notuð	  þegar	  afla	  skal	  upplýsinga	  um	  ákveðið	  efni	  sem	  annað	  hvort	  hefur	  lítið	  eða	  

ekkert	  verið	  rannsakað.	  Þessi	  aðferð	  er	  góð	  til	  þess	  að	  skoða	  reynslu	  og	  upplifun	  

einstaklinga,	  eins	  er	  hún	  góð	  til	  að	  skoða	  aðstæður	  viðkomandi	  (Sigurlína	  Davíðsdóttir	  

2013:229-‐230).	  

Tilgangur	  rannsóknarinnar	  var	  að	  svara	  rannsóknarspurningunum	  sem	  lagðar	  eru	  

fram	  í	  upphafi	  ritgerðar.	  Spurningarnar	  eru	  eftirfarandi;	  Er	  notast	  við	  hópastarf	  sem	  

verkfæri	  í	  félagsmiðstöðvum	  og	  hvernig	  er	  það	  notað?	  

	  Í	  þessum	  kafla	  verður	  sagt	  frá	  þeim	  aðferðum	  svo	  notaðar	  voru,	  viðmælendum	  og	  

framkvæmd	  rannsóknarinnar.	  

5.1 Rannsóknaraðferð	  

Notast	  var	  við	  hálfopin	  eigindleg	  einstaklingsviðtöl	  (e.	  semi-‐structured),	  en	  með	  þessari	  

aðferð	  er	  verið	  að	  leitast	  eftir	  að	  skilja	  reynslu	  viðmælenda	  út	  frá	  þeirra	  sjónarhorni.	  

Viðtölin	  felast	  í	  samræðum	  þar	  sem	  umræðuefnið	  er	  fyrirfram	  ákveðið	  af	  

rannsakandanum	  (Helga	  Jónsdóttir	  2013:143).	  

Spurningarnar	  voru	  ýmist	  hálfopnar	  og	  opnar,	  en	  það	  er	  þegar	  engir	  fyrirfram	  

ákveðnir	  svarmöguleikar	  eru	  í	  boði	  og	  er	  ætlast	  til	  að	  viðmælandinn	  hugsi	  sig	  um	  og	  formi	  

svar	  sitt	  sjálfur.	  Það	  er	  því	  alveg	  opið	  hvert	  svar	  við	  spurningunni	  getur	  verið	  en	  líklegt	  

þykir	  að	  það	  taki	  mið	  af	  spurningunni	  sjálfri	  (Grétar	  Þór	  Eyþórsson	  2013:457).	  

Markmið	  viðtalanna	  var	  að	  afla	  upplýsinga	  um	  hvort	  notast	  væri	  við	  hópastarf	  í	  

félagsmiðstöðvum,	  hvert	  viðhorf	  viðmælanda	  er	  til	  þess,	  heyra	  ólíkar	  nálganir	  þeirra	  á	  

hópastarfi	  og	  hvernig	  reynsla	  og	  menntun	  kemur	  inn	  í	  starf	  þeirra.	  

Þar	  sem	  einungis	  voru	  tekin	  viðtöl	  við	  sex	  einstaklinga	  er	  ekki	  hægt	  að	  alhæfa	  um	  

niðurstöðurnar	  en	  þær	  gefa	  þó	  góða	  mynd	  af	  viðhorfi	  til	  rannsóknarefnisins.	  	  

Með	  eigindlegri	  rannsóknaraðferð	  sem	  þessari	  eru	  niðurstöður	  ávallt	  bundnar	  við	  

skoðanir	  þátttakenda.	  

5.2 Gagnagreining	  

Greiningu	  gagna	  er	  hægt	  að	  skipta	  í	  þrjú	  stig.	  Fyrsta	  stig	  er	  gagnagreining	  á	  meðan	  viðtali	  

stendur,	  þar	  á	  eftir	  kemur	  gagnagreining	  að	  viðtali	  loknu	  og	  að	  lokum	  gagnagreining	  á	  

skráðum	  gögnum.	  Á	  meðan	  viðtali	  stendur	  þarf	  rannsakandinn	  að	  hlusta	  af	  athygli	  og	  

punkta	  hjá	  sér	  mikilvæg	  atriði	  sem	  geta	  komið	  upp.	  Einnig	  er	  gott	  að	  skrifa	  hjá	  sér	  ef	  upp	  

kemur	  efni	  sem	  er	  óskýrt	  og	  getur	  rannsakandinn	  þá	  athugað	  merkingu	  þess	  eftir	  viðtalið.	  

Það	  er	  samt	  sem	  áður	  mikilvægt	  að	  rannsakandi	  sé	  virkur	  hlustandi	  í	  gegnum	  allt	  viðtalið	  

og	  haldi	  samræðunum	  á	  lofti.	  Þegar	  viðtalinu	  lýkur	  er	  mikilvægt	  að	  rannsakandi	  fari	  yfir	  

viðtalið	  og	  skrái	  hjá	  sér	  mikilvægar	  upplýsingar	  og	  hugmyndir	  sem	  hann	  vill	  ekki	  gleyma	  

þegar	  kemur	  að	  úrvinnslu.	  Viðtalið	  er	  síðan	  skrifað	  upp	  frá	  orði	  til	  orðs	  og	  er	  síðan	  hægt	  

að	  greina	  viðtölin	  með	  ýmsum	  aðferðum,	  en	  greiningin	  felst	  í	  því	  að	  draga	  saman	  viðtölin	  

og	  komast	  að	  niðurstöðu.	  Gott	  er	  að	  finna	  ákveðin	  þemu	  í	  viðtölunum	  sem	  er	  svo	  hægt	  að	  

flokka,	  til	  dæmis	  með	  að	  taka	  saman	  ákveðin	  lykilorð	  sem	  koma	  fyrir	  í	  öllum	  viðtölunum	  

(Sóley	  S.	  Bender	  2013:307-‐308).	  

Höfundar	  skrifuðu	  öll	  viðtöl	  orðrétt	  upp,	  þar	  eftir	  voru	  þau	  prentuð	  út	  og	  notast	  

var	  við	  litaða	  þemagreiningu,	  það	  er	  að	  segja	  að	  ákveðin	  þemu	  fengu	  sinn	  lit.	  Allt	  sem	  

tengdist	  sértæku	  hópastarfi	  fékk	  ákveðin	  lit	  og	  það	  sem	  tengdist	  opnu	  klúbbastarfi	  fékk	  

annan.	  Þar	  eftir	  settum	  við	  svör	  viðmælenda	  upp	  í	  töflu	  en	  það	  var	  gert	  til	  þess	  að	  

auðvelda	  úrvinnslu	  og	  fá	  betri	  yfirsýn.	  

5.3 Þátttakendur	  

Þátttakendur	  í	  þessari	  rannsókn	  voru	  sex	  stjórnendur	  í	  félagsmiðstöðvum	  víðsvegar	  um	  

landið,	  tveir	  karlar	  og	  fjórar	  konur	  á	  aldrinum	  29	  til	  46	  ára.	  Notast	  var	  við	  hentugleika	  

úrtak	  (e.convenience	  sample)	  við	  val	  á	  þátttakendum	  en	  í	  því	  felst	  að	  viðmælendur	  eru	  

valdir	  af	  hentugleika.	  Kosturinn	  við	  þessa	  aðferð	  er	  hversu	  auðvelt	  er	  að	  nálgast	  

viðmælendurna.	  Með	  slíkri	  rannsóknaraðferð	  fer	  lítill	  tími	  í	  að	  finna	  þátttakendur	  og	  

kostnaður	  er	  í	  lágmarki.	  Ókosturinn	  er	  þó	  sá	  að	  ekki	  er	  hægt	  að	  alhæfa	  um	  þýðið	  sem	  haft	  

er	  í	  höndunum	  (Þórólfur	  Þórlindsson	  og	  Þorlákur	  Karlsson	  2013:124).	  

Það	  gekk	  mjög	  vel	  að	  finna	  þátttakendur.	  Við	  byrjuðum	  á	  því	  að	  velja	  sveitafélög	  af	  

handahófi.	  Því	  næst	  fórum	  við	  inn	  á	  heimasíður	  viðkomandi	  sveitafélaga	  til	  að	  finna	  

netföng	  viðmælenda	  okkar.	  Við	  sendum	  þeim	  öllum	  póst	  þar	  sem	  við	  óskuðum	  eftir	  að	  fá	  

að	  taka	  viðtal	  vegna	  lokaverkefnis.	  Við	  fengum	  jákvæð	  svör	  en	  það	  var	  einungis	  í	  einu	  

tilviki	  þar	  sem	  við	  fengum	  ekki	  svar	  og	  þurftum	  við	  því	  að	  finna	  nýjan	  viðmælanda.	  

Rannsakendur	  og	  þátttakendur	  þekktust	  ekki	  fyrir	  rannsóknina.	  Haft	  var	  samband	  

við	  þátttakendurna	  í	  gegnum	  tölvupóst	  þar	  sem	  þeir	  staðfestu	  þátttöku	  sína	  í	  

rannsókninni	  og	  var	  fundin	  dagsetning	  sem	  henntaði	  öllum	  í	  sameiningu.	  Gætt	  var	  fyllsta	  

trúnaðar	  og	  nafnleyndar,	  öllum	  nöfnum	  viðmælenda	  var	  breytt	  og	  ekki	  var	  greint	  frá	  

nöfnum	  félagsmiðstöðva	  eða	  bæjarfélaga.	  

5.4 Framkvæmd	  

Viðtölin	  voru	  tekin	  á	  tímabilinu	  11.-‐19.	  febrúar	  2016.	  Þau	  voru	  ýmist	  tekin	  í	  eigin	  persónu	  

eða	  í	  gegnum	  samskiptaforritið	  Skype.	  Þrír	  af	  viðmælendunum	  voru	  að	  vinna	  í	  

bæjarfélögum	  á	  stórhöfuðborgarsvæðinu,	  einn	  á	  Austurlandi,	  einn	  á	  Norðurlandi	  og	  einn	  

á	  Vesturlandi.	  Viðtölin	  voru	  tekin	  upp	  með	  upptökuforriti	  í	  síma	  til	  þess	  að	  auðvelda	  

frekari	  úrvinnslu.	  Allir	  viðmælendur	  tóku	  mjög	  vel	  á	  móti	  okkur	  og	  var	  andrúmsloftið	  gott	  

og	  óþvingað.	  Viðtölin	  voru	  lífleg	  og	  áhugaverð	  og	  fengum	  við	  svör	  við	  öllum	  okkar	  

spurningum	  og	  vangaveltum	  sem	  upp	  komu	  í	  viðtölunum.	  	  

Í	  öllum	  viðtölum	  var	  spurningalisti	  hafður	  til	  hliðsjónar	  og	  var	  það	  gert	  til	  að	  búa	  til	  

samtal	  á	  milli	  rannsakenda	  og	  viðmælenda.	  Það	  náðist	  gott	  flæði	  í	  öllum	  viðtölunum	  og	  

sköpuðust	  góðar	  umræður	  okkar	  á	  milli.	  Rannsakendur	  voru	  í	  öllum	  tilfellum	  báðir	  á	  

staðnum.	  

Hér	  er	  spurningalistinn	  sem	  stuðst	  var	  við,	  en	  listann	  í	  heild	  sinni	  er	  hægt	  að	  sjá	  í	  

viðauka	  1.	  

1. Er	  notast	  við	  hópastarf	  í	  félagsmiðstöðinni?	  

2. Hvernig	  hópastarf	  er	  í	  gangi?	  

3. Hvernig	  hefur	  það	  gengð?	  Sjáið	  þið	  einhvern	  árangur?	  

4. Hvernig	  eru	  leiðbeinendurnir	  undirbúnir	  fyrir	  hópastarfið?	  

5. Á	  hvaða	  grunni	  byggið	  þið	  starfsemi	  ykkar?	  

6. Hvert	  er	  markmið	  ykkar	  með	  hópastarfinu?	  

7. Ef	  það	  er	  ekkert	  hópastarf:	  

8. Hvers	  vegna	  ekki?	  

9. Hvað	  er	  í	  boði	  í	  félagsmiðstöðinni?	  

10. Hvernig	  er	  ungmennahópurinn	  (erfiður/auðveldur)?	  

11. Hefur	  verið	  notast	  við	  hópastarf?	  

12. Hefur	  verið	  rætt	  um	  að	  byrja	  með	  hópastarf?	  Hvernig?	  

6 Viðtalsrannsóknir	  og	  niðurstöður	  

6.1 Viðtal	  1	  	  

Viðtalið	  fór	  fram	  í	  fundarherbergi	  í	  stjórnsýsluhúsi	  bæjarfélags	  á	  höfuðborgarsvæðinu.	  

Viðmælandi	  var	  46	  ára	  kona	  (hér	  eftir	  nefnd	  Kolbrún)	  sem	  er	  menntaður	  afbrotafræðingur	  

með	  áherslu	  á	  unglinga.	  Hennar	  starfsheiti	  er	  Tómstundafulltrúi	  bæjarfélagsins	  og	  sér	  hún	  

um	  félagsmiðstöðina,	  vinnuskólann,	  leikjanámskeið	  og	  stóra	  viðburði	  sem	  haldnir	  eru	  

innan	  bæjarfélagsins.	  	  

Við	  ræddum	  aðeins	  um	  starfið	  sem	  fram	  fer	  í	  félagsmiðstöð	  bæjarins	  og	  spurðum	  

hvort	  notast	  væri	  við	  hópastarf	  í	  starfinu.	  Kolbrún	  játar	  því	  og	  segir	  að	  það	  hafi	  meðal	  

annars	  verið	  notast	  við	  sértækt	  hópastarf	  síðastliðin	  þrjú	  ár	  þar	  sem	  unnið	  er	  með	  

ungmenni	  sem	  eru	  félagslega	  einangruð	  og	  eiga	  erfitt	  með	  mannleg	  samskipti.	  Valið	  er	  í	  

hópanna	  og	  er	  það	  samráð	  á	  milli	  námsráðjafa	  skólanna	  og	  starfsfólks	  

félagsmiðstöðvarinnar.	  Þessir	  hópar	  eru	  kynjaskiptir	  og	  hefur	  þessi	  starfsemi	  gengið	  mjög	  

vel.	  „Þau	  byrja	  yfirleitt	  að	  mæta	  líka	  í	  félagsmiðstöðina	  sem	  er	  eitthvað	  sem	  þau	  hafa	  ekki	  

verið	  að	  gera.	  Um	  leið	  og	  þau	  eru	  búin	  að	  taka	  skrefið	  að	  koma	  og	  kynnast	  starfsfólkinu	  er	  

svolítið	  tilgangnum	  náð.“	  Kolbrún	  bætir	  svo	  við	  að	  til	  að	  byrja	  með	  sé	  starfið	  ekki	  

skipulagt,	  krakkarnir	  mæta	  til	  þess	  eins	  að	  hittast,	  læra	  eða	  spila	  billjard.	  

Hóparnir	  eru	  kallaðir	  stráka-‐	  og	  stelpuhópar	  til	  þess	  að	  það	  sé	  ekki	  verið	  að	  

eyrnamerkja	  þessa	  hópa	  á	  neikvæðan	  hátt.	  Vinnan	  með	  hópana	  hefur	  alltaf	  farið	  eftir	  

þörfum	  hverju	  sinni,	  til	  dæmis	  var	  eitt	  árið	  unnið	  markvisst	  með	  erfiðann	  strákahóp	  á	  

skólatíma.	  Farið	  var	  sérstaklega	  í	  vinnu	  með	  hegðun	  og	  framkomu	  þar	  sem	  það	  var	  það	  

sem	  þurfti	  með	  þann	  hóp.	  

Aðspurð	  hvort	  hópastarfið	  gangi	  almennt	  vel	  segir	  hún	  svo	  vera,	  en	  auðvitað	  hafi	  

ýmislegt	  komið	  upp	  á.	  Kolbrún	  sagði	  meðal	  annars:	  „Þetta	  er	  komið	  til	  að	  vera	  á	  meðan	  

þörfin	  er.“	  	  

Í	  félagsmiðstöðinni	  er	  einnig	  starfrækt	  klúbbastarf	  en	  það	  sem	  er	  í	  boði	  hverju	  

sinni	  fer	  allt	  eftir	  áhuga	  ungmennanna.	  Til	  dæmis	  var	  áhugi	  fyrir	  stuttmyndagerð	  og	  þá	  var	  

stuttmyndaklúbbur	  búinn	  til.	  	  	  

Starfsmenn	  félagsmiðstöðvarinnar	  sjá	  um	  hópa-‐	  og	  klúbbastarfið,	  en	  það	  fer	  eftir	  

áhugasviði	  þeirra	  hver	  sér	  um	  hvað.	  Þau	  fá	  enga	  sérstaka	  fræðslu	  en	  þau	  sækja	  samt	  sem	  

áður	  ýmis	  námskeið	  sem	  eru	  í	  boði.	  Þau	  hafa	  t.d.	  alltaf	  farið	  með	  nýja	  starfsmenn	  á	  

námskeið	  hjá	  Blátt	  áfram.	  En	  það	  hefur	  aldrei	  verið	  einhver	  sérstök	  námsbraut	  í	  gangi	  fyrir	  

starfsmennina.	  Ekki	  er	  stuðst	  við	  neinar	  kenningar	  í	  starfinu.	  	  

Markmið	  hópastarfsins	  er	  að	  sinna	  forvörnum	  og	  ná	  einstaklingum	  inn	  í	  starfið	  

sem	  langar	  að	  mæta	  en	  þora	  ekki	  að	  mæta	  sjálfir.	  

6.2 Viðtal	  2	  	  

Viðtalið	  var	  tekið	  í	  gegnum	  samskitarforritið	  Skype	  vegna	  fjarlægðar.	  Viðmælandi	  er	  31	  

árs	  karlmaður	  (hér	  eftir	  kallaður	  Kristinn).	  Hann	  er	  forstöðumaður	  í	  félagsmiðstöð	  í	  

sveitafélagi	  á	  Austurlandi.	  Hann	  er	  með	  stúdentspróf	  og	  er	  því	  ómenntaður	  í	  faginu.	  

Það	  er	  starfrækt	  hópastarf	  í	  félagsmiðstöðinni,	  bæði	  sérstækt	  og	  almennt	  

hópastarf	  og	  notast	  þau	  mikið	  við	  það.	  Þau	  eru	  með	  þann	  háttinn	  á	  að	  þegar	  krakkar	  

mæta	  í	  félagsmiðstöðina	  skulu	  þau	  skrá	  sig	  inn.	  Eftir	  ákveðinn	  tíma	  fara	  starfsmennirnir	  

yfir	  mætingalistann	  og	  sjá	  hverjir	  hafa	  ekki	  verið	  að	  mæta.	  Þá	  taka	  starfsmenn	  upp	  símann	  

og	  hringja	  í	  viðkomandi	  krakka	  og	  bjóða	  þeim	  að	  koma	  og	  taka	  þátt	  í	  lokuðum	  hóp.Þessu	  

er	  skipt	  upp	  í	  stelpu-‐	  og	  strákahópa	  og	  er	  mikið	  unnið	  með	  sjálfsstyrkingu.	  Þetta	  eru	  um	  

tíu	  krakkar	  sem	  eru	  að	  mæta.	  Starfið	  hefur	  gengið	  mjög	  vel	  og	  hafa	  þau	  verið	  að	  sjá	  

mikinn	  árangur.	  Þar	  má	  nefna	  að	  nokkrir	  einstaklingar	  eru	  byrjaðir	  að	  mæta	  í	  opið	  

klúbbastarf	  en	  það	  er	  eitthvað	  sem	  þeir	  gerðu	  ekki	  áður.	  Kristinn	  segir	  að	  „það	  eru	  nokkrir	  

sem	  við	  höfum	  ekki	  ennþá	  náð,	  en	  við	  erum	  sáttir	  með	  hvern	  og	  einn	  sem	  við	  getum	  

hjálpað.“	  Félagsmiðstöðin	  er	  í	  góðu	  samstarfi	  við	  grunnskóla	  sveitafélagsins	  og	  benda	  

skólarnir	  einnig	  á	  ákveðna	  einstaklinga	  sem	  þeir	  telja	  að	  þurfi	  á	  þessu	  úrræði	  að	  halda.	  

Kristinn	  sér	  að	  mestu	  leyti	  um	  hópastarfið	  en	  þetta	  fer	  einnig	  í	  gegnum	  forvarnarfulltrúa	  

sveitarfélagsins.	  	  

Við	  ræddum	  við	  Kristinn	  um	  starfsemi	  félagsmiðstöðvarinnar	  og	  segir	  hann	  frá	  því	  

að	  þau	  séu	  með	  mikið	  af	  klúbbastarfi	  í	  gangi	  m.a.	  leiklistarklúbb,	  kvikmyndaklúbb	  og	  

sjálfsstyrkingarnámskeið.	  Þetta	  er	  allt	  breytilegt	  eftir	  áhuga	  og	  aðsókn	  hverju	  sinni,	  en	  

krakkarnir	  fá	  að	  hafa	  áhrif	  á	  hvað	  er	  í	  boði	  og	  styðjast	  þau	  við	  unglingalýðræði.	  

Starfsfólk	  félagsmiðstöðvarinnar	  fær	  ekki	  neina	  ákveðna	  fræðslu	  en	  reynt	  er	  að	  

sækja	  það	  sem	  í	  boði	  er,	  eins	  t.d.	  starfsdaga	  Samfés	  sem	  þau	  fara	  alltaf	  á.	  Þá	  er	  

forvarnarfulltrúi	  sveitafélagsins	  mjög	  duglegur	  að	  sækja	  sér	  fræðslu	  og	  fara	  á	  fyrirlestra	  

sem	  hann	  svo	  miðlar	  áfram	  til	  starfsmanna.	  Kristinn	  segir	  að	  það	  sé	  ekki	  stuðst	  við	  neinar	  

kenningar	  í	  starfinu.	  	  

Aðspurður	  segir	  Kristinn	  að	  markmið	  starfsins	  sé	  að	  hafa	  sem	  flesta	  í	  virku	  starfi	  og	  

að	  allir	  geti	  fundið	  eitthvað	  við	  sitt	  hæfi.	  Reynt	  er	  að	  koma	  til	  móts	  við	  alla	  og	  unnið	  eftir	  

því.	  

6.3 Viðtal	  3	  	  

Viðtalið	  var	  tekið	  í	  félagsmistöð	  í	  bæjarfélagi	  á	  stórhöfðurborgarsvæðinu	  og	  er	  

viðmælandinn	  41	  árs	  kona	  (hér	  eftir	  kölluð	  Þuríður).	  Hún	  er	  forstöðumaður	  í	  

félagsmiðstöðinni	  og	  menntaður	  kennari.	  	  

Við	  ræddum	  mikið	  um	  almennt	  starf	  í	  húsinu	  og	  þegar	  hún	  tók	  við	  sem	  

forstöðumaður,	  fyrir	  tveimur	  árum,	  var	  ekkert	  skipulagt	  starf	  í	  gangi	  í	  félagsmiðstöðinni.	  

Þegar	  við	  spurðum	  út	  í	  hópastarfið	  segir	  Þuríður	  að	  þau	  notist	  við	  hópastarf	  sem	  þau	  vilja	  

kalla	  sértækt	  hópastarf	  en	  samt	  sem	  áður	  er	  ekki	  unnið	  eftir	  neinni	  sérstakri	  formúlu	  í	  

starfinu.	  Þau	  vilja	  að	  það	  sé	  flæði	  í	  starfinu	  og	  að	  krakkarnir	  finni	  að	  þetta	  sé	  ekki	  eitthvað	  

sem	  þau	  þurfa	  að	  mæta	  í.	  Markmið	  starfsins	  er	  fyrst	  og	  fremst	  samveran	  og	  að	  krakkarnir	  

finni	  að	  þau	  tilheyri	  hópi.	  Svo	  eru	  markmið	  sem	  þau	  gera	  með	  hverjum	  og	  einum	  

einstaklingi.	  

Þuríður	  vinnur	  í	  nánu	  samstarfi	  við	  námsráðgjafa	  skólans	  og	  sjá	  þau	  í	  sameiningu	  

um	  að	  velja	  krakka	  í	  hópana.	  Þetta	  eru	  allt	  krakkar	  sem	  eiga	  það	  sameignlegt	  að	  vanta	  

eitthvað	  uppá	  þetta	  félagslega.	  Þetta	  geta	  verið	  krakkar	  sem	  eiga	  í	  erfiðleikum	  með	  

samskipti	  eða	  krakkar	  sem	  hafa	  einangrað	  sig	  frá	  öðrum.	  Markmiðið	  með	  þessu	  starfi	  er	  

fyrst	  og	  fremst	  samveran	  og	  það	  að	  vera	  hluti	  af	  hóp.	  Þær	  skipta	  hópunum	  eftir	  bekkjum	  

og	  er	  báðum	  kynjum	  blandað	  saman.	  Hópurinn	  ákveður	  í	  samstarfi	  við	  starfsfólkið	  hvað	  

þau	  vilja	  gera.	  	  

Í	  upphafi	  var	  sendur	  út	  tölvupóstur	  til	  foreldra	  og	  barninu	  þeirra	  boðið	  að	  taka	  þátt	  

í	  þessu	  starfi.	  Þau	  fengu	  strax	  til	  baka	  nokkra	  neikvæða	  pósta	  frá	  foreldrum	  sem	  voru	  

óánægðir	  með	  að	  verið	  væri	  að	  bjóða	  barninu	  þeirra	  í	  hóp	  sem	  slíkan.	  Einnig	  komu	  nokkir	  

póstar	  frá	  öðrum	  foreldrum	  sem	  fannst	  verið	  væri	  að	  mismuna	  börnum	  með	  því	  að	  bjóða	  

ekki	  þeirra	  börnum	  að	  vera	  með.	  Það	  var	  aðallega	  þegar	  verið	  var	  að	  gera	  eitthvað	  

skemmtilegt	  í	  hópnum.	  	  

Eftir	  fyrsta	  árið	  ákváðu	  þau	  að	  gera	  könnun	  fyrir	  börnin	  og	  foreldra	  til	  þess	  að	  

kanna	  hvort	  þetta	  væri	  að	  ganga	  og	  til	  þess	  að	  reyna	  að	  mæla	  árangur.	  	  

Við	  fengum	  rosalega	  góð	  svör	  og	  mikla	  ánægju	  og	  margir	  töluðu	  um	  að	  þau	  

væru	  komin	  með	  betra	  sjálfstraust	  og	  voru	  glöð	  að	  tilheyra	  hópi.	  Það	  var	  svo	  
augljóst	  að	  þetta	  var	  að	  gera	  eitthvað	  fyrir	  þau,	  en	  samt	  vorum	  við	  ekki	  að	  

gera	  neitt	  mikið	  meira	  en	  bara	  að	  hittast.	  

Með	  könnuninni	  sáu	  þau	  svart	  á	  hvítu	  að	  starfið	  væri	  að	  ganga	  vel.	  Þau	  höfðu	  ákveðið	  að	  

þótt	  þau	  sæju	  einungis	  árangur	  hjá	  einum	  þá	  væri	  starfið	  að	  blómstra.	  Til	  dæmis	  er	  einn	  

strákur,	  sem	  áður	  gekk	  meðfram	  veggjum	  skólans,	  orðinn	  Dj.	  í	  dag	  og	  spilar	  hann	  á	  böllum	  

skólans.	  

Þuríður	  sagði	  að	  þau	  væru	  búin	  að	  ákveða	  að	  breyta	  hópastarfinu	  því	  að	  þeirra	  

mati	  þarf	  10.bekkjar	  hópurinn	  ekki	  lengur	  á	  þessu	  að	  halda	  þar	  sem	  þau	  eru	  orðin	  svo	  flott	  

og	  farin	  að	  mæta	  vel.	  Ákveðið	  hefur	  verið	  að	  bjóða	  krökkum	  úr	  7.bekk	  að	  koma	  til	  þeirra	  

til	  þess	  að	  grípa	  fyrr	  inn	  í.	  

Starfsmenn	  félagsmiðstöðvarinnar	  sjá	  um	  hópastarfið	  og	  segir	  Þuríður	  að	  hún	  hafi	  

verið	  einstaklega	  heppin	  með	  starfsfólk.	  Leiðbeinendur	  í	  hópastarfinu	  fá	  enga	  sérstaka	  

fræðslu	  en	  þau	  eru	  með	  starfsdaga	  þar	  sem	  þau	  leysa	  klípusögur	  og	  sækja	  námskeið.	  Hún	  

segir	  þó	  að	  næsta	  skref	  sé	  að	  kynna	  sér	  fræðin	  á	  bakvið	  hópastarf	  og	  kenningar	  sem	  

tengjast	  þeim.	  	  

6.4 Viðtal	  4	  	  

Viðtalið	  var	  tekið	  í	  matsalnum	  í	  skólanum	  okkar	  og	  er	  viðmælandinn	  42	  ára	  kona	  (hér	  eftir	  

kölluð	  Elísabet)	  en	  hún	  er	  forstöðumaður	  í	  félagsmiðstöð	  á	  Norðurlandi.	  Hún	  var	  stödd	  í	  

Reykjavík	  vegna	  Tómstundadagsins	  sem	  haldinn	  var	  í	  húsnæði	  menntavísindasviðs	  

Háskóla	  Íslands	  við	  Stakkahlíð.	  Starfsheitið	  hennar	  er	  forvarnar-‐	  og	  félagsmálaráðgjafi.	  

Hún	  hefur	  ekki	  lokið	  háskólamenntun	  en	  á	  bara	  eftir	  lokaritgerðina	  í	  tómstunda-‐	  og	  

félagsmálafræði.	  

Elísabet	  sagði	  okkur	  að	  þau	  séu	  með	  mjög	  öflugt	  hópastarf	  í	  gangi	  í	  

félagsmiðstöðinni	  og	  eru	  þau	  bæði	  með	  opið	  klúbbastarf	  og	  lokaða	  hópa	  sem	  er	  þá	  

sértækt	  hópastarf.	  Í	  sértæka	  starfinu	  er	  miðað	  við	  12	  krakka	  að	  hámarki	  en	  í	  opna	  starfinu	  

eru	  engin	  takmörk,	  þar	  mega	  allir	  vera	  með	  sem	  vilja	  og	  hafa	  áhuga.	  Í	  sértæka	  

hópastarfinu	  er	  búin	  til	  hópur	  í	  kringum	  eitthvað	  ákveðið	  vandamál	  eða	  hóp	  af	  krökkum.	  

Núna	  er	  í	  gangi	  tölvuhópur	  og	  var	  sá	  hópur	  settur	  saman	  af	  námsráðgjafa	  og	  kennurum	  í	  

skólanum.	  Þetta	  eru	  einstaklingar	  sem	  hafa	  einangrað	  sig	  vegna	  mikillar	  tölvunotkunar.	  

Þau	  eru	  einnig	  með	  hóp	  á	  miðstigi	  fyrir	  félagslega	  einangraða	  krakka	  og	  er	  þeim	  skipt	  eftir	  

bekkjum,	  5.,	  6.	  og	  7.bekk.	  Í	  þessum	  hópi	  vinna	  nokkrir	  skólar	  í	  bæjarfélaginu	  saman	  og	  er	  

krökkunum	  blandað	  saman	  og	  er	  það	  með	  ráðum	  gert.	  Þetta	  eru	  krakkar	  sem	  finna	  sig	  

ekki	  í	  hópnum	  eða	  búin	  að	  útiloka	  sig	  frá	  honum.	  Þeim	  er	  því	  blandað	  saman	  til	  þess	  að	  

efla	  þau	  og	  gefa	  þeim	  tækifæri	  til	  að	  finna	  sig	  betur	  í	  öðrum	  hópi.	  Þessir	  tveir	  hópar	  eru	  

skipulögðustu	  hóparnir,	  miðstigshópurinn	  og	  tölvuhópurinn,	  þar	  sem	  þau	  eru	  í	  miklu	  

samstarfi	  við	  námsráðgjafa	  og	  foreldra.	  Foreldrarnir	  fá	  skilaboð	  eftir	  hvert	  skipti	  og	  þau	  

látin	  vita	  hvernig	  gekk,	  hvað	  var	  gert	  og	  hvort	  viðkomandi	  barn	  hafi	  mætt.	  

Síðasti	  hópurinn	  sem	  Elísabet	  sagði	  okkur	  frá	  var	  hópastarf	  fyrir	  unglinga	  sem	  hafa	  

valið	  leið	  í	  lífinu	  sem	  starfsfólk	  og	  foreldrar	  eru	  ekki	  sátt	  við.	  Unnið	  er	  markvist	  að	  því	  að	  

reyna	  snúa	  þessari	  þróun	  við.	  Unglingarnir	  koma	  í	  félagsmiðstöðina	  í	  hverri	  viku	  og	  núna	  í	  

vetur	  hafa	  þau	  verið	  að	  fá	  hópastarfið	  metið	  sem	  val	  í	  skólanum.	  	  

Hópastarfið	  hefur	  gengið	  vel	  og	  flestir	  eru	  að	  mæta	  vel.	  Flestir	  af	  unglingunum	  

sem	  höfðu	  ratað	  ranga	  leið	  voru	  komin	  á	  réttan	  veg	  og	  lýður	  þeim	  almennt	  mun	  betur	  í	  

dag.	  Það	  eru	  þó	  nokkrir	  sem	  ekki	  starfsmennirnir	  hafa	  ekki	  náð	  til	  en	  Elísabet	  sagði	  meðal	  

annars	  að„því	  miður	  eru	  samt	  einhverjir	  sem	  hafa	  sokkið	  dýpra	  og	  við	  ekki	  náð	  til	  þeirra.	  

Það	  er	  því	  miður	  ekki	  hægt	  að	  bjarga	  öllum.“	  

Það	  hafa	  verið	  starfandi	  stelpu-‐	  og	  strákaklúbbar	  í	  mörg	  ár	  sem	  hafa	  yfirleitt	  alltaf	  

gengið	  mjög	  vel.	  Hópurinn	  ákveður	  þá,	  í	  samráði	  við	  starfsmenn,	  hvað	  þau	  vilja,	  hvort	  þau	  

vilja	  einhverja	  fræðslu	  og	  þá	  hvernig.	  Einnig	  eru	  starfandi	  aðrir	  klúbbar	  en	  þeir	  breytast	  ár	  

frá	  ári,	  allt	  eftir	  áhugasviði	  ungmennana	  hverju	  sinni.	  	  

Starfsmenn	  félagsmiðstöðvarinnar	  sjá	  um	  hópastarfið	  og	  vinna	  þeir	  mikið	  með	  

tómstundamenntun	  og	  leggja	  upp	  úr	  því	  að	  kenna	  krökkunum	  að	  nota	  frítíma	  sinn	  á	  

markvissan	  hátt	  og	  kynna	  þeim	  fyrir	  þeim	  þær	  tómstundir	  sem	  eru	  í	  boði.	  Allt	  á	  þetta	  þó	  

að	  vera	  óformlegt	  nám	  og	  vilja	  þau	  hafa	  þetta	  notendastýrt,	  þ.e	  virkja	  krakkana	  til	  þess	  að	  

koma	  með	  hugmyndir	  í	  starfið	  og	  fá	  þeirra	  sýn.	  Starfsmennirnir	  reyna	  að	  sækja	  sér	  ýmsa	  

fræðslu	  til	  að	  bæta	  þekkingu	  og	  efla	  starfið.	  Þeir	  sækja	  meðal	  annars	  starfsdaga	  Samfés,	  

ráðstefnur	  of	  fleira	  auk	  þess	  að	  fá	  reglulega	  í	  heimsókn	  fyrirlesara.	  Í	  hópnum	  er	  fólk	  með	  

fjölbreytta	  menntun,	  til	  dæmis	  fjölmiðlafræði,	  sálfræði	  og	  kennaramenntun	  og	  nýta	  þau	  

sér	  þekkingu	  hvors	  annars.	  Hún	  segir	  þó	  að	  það	  megi	  alltaf	  gera	  betur	  og	  meira	  en	  

fjármagn	  og	  tími	  leyfir	  það	  ekki	  alltaf.	  

Elísabet	  segir	  að	  hópastarfið	  hafi	  í	  heildina	  gengið	  vel	  og	  þau	  hafa	  verið	  að	  sjá	  

árangur	  í	  hópnum	  og	  þá	  aðalega	  í	  sértæka	  starfinu.	  Börnin	  og	  foreldrar	  þeirra	  voru	  látin	  

svara	  könnun	  áður	  en	  hópastarfið	  hófst	  og	  einnig	  eftir	  að	  því	  lauk.	  Niðurstöður	  sýna	  að	  

þátttakendurnir	  vilja	  vera	  með	  og	  að	  starfið	  sé	  komið	  til	  að	  vera	  

Markmið	  starfsins	  er	  að	  sögn	  Elísabetar	  „að	  ná	  til	  sem	  fjölbreyttasta	  hópsins,	  virkja	  

sem	  flesta	  og	  finna	  þá	  krakka	  sem	  ekki	  eru	  að	  mæta	  í	  almennt	  starf.“	  Hún	  bætir	  svo	  við	  að	  

svona	  starf	  er	  alltaf	  í	  stöðugri	  þróun	  en	  þau	  reyna	  auðvitað	  að	  gera	  alltaf	  eins	  vel	  og	  þau	  

geta.	  

6.5 Viðtal	  5	  	  

Við	  hittum	  viðmælanda	  okkar	  sem	  er	  39	  ára	  karlmaður	  (hér	  eftir	  kallaður	  Páll)	  á	  skrifstofu	  

í	  íþróttahúsi	  skólans	  þar	  sem	  hann	  var	  staddur	  með	  íþróttaklúbb	  fyrir	  krakka	  í	  5.	  til	  7.	  

bekk.	  Páll	  er	  forstöðumaður	  félagsmiðstöðvar	  í	  bæjarfélagi	  á	  höfuðborgarsvæðinu.	  Hann	  

er	  menntaður	  ferðamálafræðingur	  og	  er	  að	  ljúka	  meistaranámi	  í	  tómstundafræðum.	  

Páll	  sagði	  okkur	  frá	  starfinu	  í	  félagsmiðstöðinni	  og	  greinir	  frá	  því	  að	  þar	  sé	  starfandi	  

mikið	  og	  gott	  hópa-‐	  og	  klúbbastarf.	  Hann	  er	  mjög	  hlynntur	  því	  að	  hafa	  hópastarf	  og	  er	  

búin	  að	  læra	  það	  í	  gegnum	  tíðina	  að	  þetta	  er	  eitthvað	  sem	  virkar.	  Páll	  segir	  svo	  að	  „þegar	  

maður	  er	  búin	  að	  fá	  fræðsluna	  og	  námið	  um	  hvað	  þetta	  snýst	  og	  búin	  að	  prófa	  þetta	  

sjálfur	  með	  hóp,	  þá	  er	  það	  svolítið	  eins	  og	  að	  sjá	  ljósið.	  Manni	  finnst	  þetta	  vera	  rétt.“	  Í	  

félagsmiðstöðinni	  hefur	  alltaf	  verið	  mikill	  metnaður	  að	  hafa	  öflugt	  hópastarf	  því	  þetta	  

snýst	  aðallega	  um	  að	  ná	  til	  einstaklinga,	  skapa	  tengsl	  og	  hafa	  áhrif.	  

Það	  eru	  allskonar	  opnir	  klúbbar	  í	  gangi	  og	  má	  þar	  nefna	  söngklúbb	  og	  íþróttaklúbb	  

sem	  er	  fyrir	  þá	  sem	  hafa	  áhuga	  á	  því	  að	  stunda	  íþróttir	  og	  hreyfa	  sig	  án	  þess	  að	  keppa.	  Svo	  

eru	  þau	  með	  klúbb	  þar	  sem	  hópur	  af	  ungmennum	  kemur	  saman	  og	  spilar	  allskonar	  

ævintýraspil	  og	  leiki.	  Eins	  og	  sjá	  má	  er	  margt	  í	  boði	  og	  reyna	  þau	  að	  hafa	  starfið	  og	  

klúbbastarfið	  sem	  fjölbreyttast.	  

Í	  sértæka	  hópastarfinu	  eru	  þau	  með	  í	  gangi	  stelpu-‐	  og	  strákahóp	  í	  8.bekk	  en	  þetta	  

eru	  allt	  krakkar	  sem	  eru	  félagslega	  til	  baka	  og	  hafa	  komið	  illa	  út	  úr	  tengslakönnunum.	  Það	  

er	  mikið	  og	  gott	  samstarf	  á	  milli	  félagsmiðstöðvar	  og	  skóla	  og	  velja	  þau	  saman	  í	  hópana.	  

Það	  eru	  skráðir	  um	  15	  einstaklingar	  en	  þó	  ekki	  allir	  sem	  mæta	  þar	  sem	  erfitt	  er	  að	  finna	  

tíma	  sem	  hentar	  öllum.	  Þau	  funda	  tvisvar	  í	  mánuði	  með	  námsráðgjöfum	  til	  þess	  að	  fara	  

yfir	  stöðu	  mála,	  bæði	  varðandi	  einstaklinga	  en	  líka	  varðandi	  átaksverkefni	  og	  

forvarnarverkefni	  svo	  þau	  séu	  samstíga.	  Í	  hópastarfinu	  segir	  Páll	  að	  þar	  myndist	  mjög	  

góðar	  stundir	  þar	  sem	  mikið	  er	  um	  óformlegt	  spjall,	  hvort	  sem	  verið	  er	  að	  spila	  tölvuleik	  

eða	  gera	  eitthvað	  annað	  á	  meðan.	  Það	  sem	  hefur	  þó	  virkað	  best	  eru	  þessar	  rólegu	  stundir	  

og	  krakkarnir	  fá	  að	  upplifa	  að	  vera	  partur	  af	  hóp,	  fá	  athygli	  og	  fá	  að	  vera	  eins	  og	  þau	  eru.	  	  

Allir	  starfsmenn	  félagsmiðstöðvarinnar	  sjá	  um	  hópastarfið	  og	  reynir	  Páll	  að	  nýta	  

áhugasvið	  starfsfólksins	  hverju	  sinni.	  Hann	  reynir	  að	  ráða	  inn	  fólk	  með	  mismunandi	  

áhugamál	  til	  þess	  að	  gera	  starfsmannahópinn	  sem	  fjölbreyttastan.	  Þau	  eru	  dugleg	  að	  

sækja	  sér	  hina	  ýmsu	  fræðslu	  til	  að	  gera	  starfið	  faglegra.	  Páll	  sjálfur	  sér	  um	  hópafræðslu	  

fyrir	  starfsmennina	  og	  leggur	  mikið	  upp	  úr	  eftirfylgni.	  Hann	  hefur	  sótt	  ýmsar	  ráðstefnur	  og	  

fræðslu	  á	  þessu	  sviði	  bæði	  hér	  á	  landi	  og	  erlendis.	  Notast	  er	  við	  kenningar	  á	  borð	  við	  

reynslunám,	  hópaþróun,	  Tuckman	  og	  fleiri.	  Ef	  upp	  koma	  alvarleg	  vandamál	  er	  tekið	  á	  

þeim	  og	  unnið	  sérstaklega	  með	  þau	  og	  fengin	  fræðsla	  á	  því	  sviði	  ef	  þess	  þarf.	  	  

Við	  spurðum	  hvert	  markmið	  hópastarfsins	  væri	  og	  svarar	  hann	  á	  þessa	  leið:	  

Það	  er	  í	  rauninni	  bara	  að	  vera	  með	  uppbyggilegt	  starf,	  að	  krakkarnir	  fari	  heim	  

með	  jákvæða	  upplifun	  og	  eitthvað	  svona	  í	  farteskinu.	  Við	  sáum	  fræum	  og	  

reynum	  að	  hafa	  áhrif,	  skapa	  tengsl	  og	  vera	  fyrirmyndir.	  Þannig	  fáum	  við	  þau	  til	  

þess	  að	  taka	  mark	  á	  okkur,	  virða	  okkur,	  hlusta,	  líta	  á	  okkur	  sem	  fyrirmyndir,	  

ekki	  bara	  að	  ég	  telji	  mig	  vera	  fyrirmynd	  heldur	  þurfa	  þau	  líka	  að	  líta	  á	  okkur	  
sem	  fyrirmynd.	  Það	  er	  þessi	  tengslasköpun	  sem	  skiptir	  mestu	  máli.	  

6.6 Viðtal	  6	  	  

Við	  hittum	  viðmælanda	  okkar	  sem	  er	  29	  ára	  kona	  (hér	  eftir	  kölluð	  Hugrún)	  í	  húsnæði	  

menntavísindasviðs	  Háskóla	  Íslands	  við	  Stakkahlíð	  þar	  sem	  við	  vorum	  staddar	  á	  ráðstefnu	  

á	  Tómstundadeginum.	  Hugrún	  er	  með	  BA	  í	  félagsráðgjöf	  og	  hefur	  lokið	  einu	  ári	  í	  

tómstunda-‐	  og	  félagsmálafræði.	  Hugrún	  tók	  nýverið	  við	  sem	  verkefnastjóri	  

tómstundamála	  í	  sveitarfélagi	  á	  Vesturlandi	  og	  er	  starfið	  því	  frekar	  mikið	  á	  byrjunarreit	  

eins	  og	  er.	  Hún	  er	  eini	  starfsmaðurinn	  sem	  er	  í	  100%	  starfi	  og	  sér	  hún	  um	  nokkur	  

frístundarheimili	  og	  félagsmiðstöðvar	  í	  sveitafélaginu.	  

Við	  spurðum	  Hugrúnu	  hvort	  þau	  væru	  með	  starfrækt	  hópastarf	  og	  svarar	  hún	  

neitandi	  og	  segir	  að	  það	  hafi	  ekki	  verið	  eftir	  því	  sem	  hún	  best	  veit.	  Hún	  vonast	  þó	  til	  þess	  

að	  þar	  verði	  breyting	  á	  og	  að	  hópastarf	  komi	  sterkt	  inn	  í	  starfið.	  Vitað	  er	  um	  einstaklinga	  

sem	  þyrftu	  á	  sértæku	  hópastarfi	  að	  halda	  þar	  sem	  þeir	  eru	  mikið	  til	  baka,	  hafa	  einangrað	  

sig	  félagslega	  og	  líður	  almennt	  ekki	  vel.	  

Samskipti	  á	  milli	  félagsstarfsins	  og	  skólans	  hafa	  ekki	  verið	  mikil	  og	  lítið	  rætt	  um	  

þau	  vandamál	  sem	  átt	  hafa	  sér	  stað.	  Það	  hefur	  þó	  orðið	  örlítil	  breyting	  á	  og	  hittust	  

starfsmenn	  félagsmiðstöðvarinnar	  og	  kennarar	  nýverið	  og	  ræddu	  stöðu	  mála.	  Hún	  vonast	  

til	  þess	  að	  samskipti	  þeirra	  á	  milli	  verði	  meiri	  og	  betri	  svo	  hægt	  sé	  að	  grípa	  inní	  þegar	  þess	  

þarf.	  	  

Aðspurð	  hvort	  einhverjir	  klúbbar	  séu	  í	  gangi	  segir	  Hugrún	  að	  svo	  sé	  ekki	  og	  að	  

félagsmiðstöðin	  hafi	  verið	  á	  niðurleið	  síðustu	  ár	  því	  lítið	  hafi	  verið	  hugsað	  um	  hana.	  Hún	  

segir	  þó	  að	  ungmennahópurinn	  sér	  rosalega	  flottur	  og	  duglegur	  að	  skipuleggja	  viðburði.	  

Upp	  á	  síðkastið	  hefur	  verið	  boðið	  upp	  á	  einn	  til	  tvo	  viðburði	  í	  viku,	  það	  er	  misjafnt	  eftir	  

mætingu	  og	  áhuga.	  Það	  eru	  nemendaráð	  í	  öllum	  skólunum	  á	  svæðinu	  og	  svo	  eitt	  

sameiginlegt	  ungmennaráð	  fyrir	  allt	  sveitafélagið.	  Hugrún	  bætir	  svo	  við:	  	  

Við	  vorum	  að	  byrja	  aftur	  að	  opna	  eftir	  skóla,	  það	  svona	  gengur	  en	  það	  er	  bara	  

voðalega	  erfitt	  að	  byrja	  upp	  á	  nýtt,	  þetta	  tekur	  bara	  tíma	  en	  þetta	  er	  allt	  í	  

vinnslu	  og	  sé	  ég	  fyrir	  mér	  að	  gjörbilta	  þessu	  á	  næsta	  skólaári.	  	  

Hún	  hefur	  haft	  lítinn	  tíma	  til	  að	  sinna	  félagsmiðstöðinni	  þar	  sem	  megnið	  af	  hennar	  

tíma	  fer	  í	  að	  skipuleggja	  starfið	  fyrir	  frístund.	  En	  hún	  vonar	  að	  þetta	  fari	  að	  komast	  á	  gott	  

skrið	  og	  starfið	  fari	  að	  taka	  breytingum	  til	  hins	  betra.	  

6.7 Niðurstöður	  

Í	  þessum	  kafla	  ætlum	  við	  að	  greina	  frá	  niðurstöðum	  rannsóknarinnar	  þar	  sem	  við	  munum	  

bera	  saman	  svör	  viðmælenda	  okkar.	  Eftir	  að	  höfundar	  höfðu	  greint	  viðtölin	  kom	  í	  ljós	  að	  í	  

fimm	  félagsmiðstöðvum	  af	  sex	  er	  starfrækt	  mjög	  öflugt	  hópa-‐	  og	  klúbbastarf.	  Við	  munum	  

því	  draga	  saman	  helstu	  niðurstöður	  þessara	  fimm	  félagasmiðstöðva	  sem	  voru	  með	  virkt	  

hópastarf	  og	  greina	  svo	  frá	  niðurstöðum	  félagsmiðstöðvarinnar	  þar	  sem	  ekkert	  hópastarf	  

var	  í	  gangi.	  	  

Á	  öllum	  stöðum	  var	  boðið	  uppá	  opna	  og	  lokaða	  hópa	  þar	  sem	  lokuðu	  hóparnir	  

flokkuðust	  sem	  sértækt	  hópastarf.	  Viðmælendur	  okkar	  voru	  sammála	  um	  að	  starfið	  gengi	  

vel.	  Allir	  fimm	  viðmælendurnir	  greindu	  frá	  því	  að	  aðalega	  væri	  verið	  að	  vinna	  með	  

félagslega	  einangraða	  krakka	  í	  sértæku	  hópunum	  og	  nokkrir	  tengdu	  þessa	  einangrun	  við	  

mikla	  tölvunotkun.	  Einnig	  var	  klúbbastarfi	  háttað	  eins	  á	  öllum	  þessum	  stöðum.	  Það	  sem	  er	  

í	  boði	  í	  þessum	  klúbbum	  er	  síbreytilegt	  ár	  frá	  ári	  og	  eftir	  áhugasviði	  ungmennanna.	  

Ungmennahópurinn	  fær	  að	  hafa	  áhrif	  á	  og	  hjálpa	  til	  með	  skipulagningu	  á	  því	  sem	  er	  í	  boði	  

hverju	  sinni.	  	  

Á	  einum	  af	  þessum	  fimm	  stöðum	  var	  starfrækt	  hópastarf	  í	  miðdeild,	  

viðmælandinn	  sagði	  að	  það	  hafi	  gengið	  mjög	  vel	  og	  með	  því	  móti	  væru	  þau	  að	  ná	  

krökkunum	  fyrr	  inn	  og	  grípa	  strax	  inn	  í	  vandamálin	  þegar	  þau	  koma	  upp.	  Ein	  

félagsmiðstöðin	  ætlar	  að	  prófa	  að	  bjóða	  upp	  á	  hópastarf	  í	  7.bekk	  en	  sá	  viðmælandi	  tók	  í	  

sama	  streng	  og	  nefndi	  að	  það	  væri	  gert	  til	  þess	  að	  grípa	  inn	  í	  vandamál	  sem	  væri	  búið	  að	  

gera	  vart	  við	  sig	  í	  bekknum.	  

Á	  tveimur	  stöðum	  var	  könnun	  lögð	  fyrir	  foreldra	  og	  börn	  til	  þess	  að	  leggja	  mat	  á	  

starfið.	  Þetta	  var	  gert	  í	  upphafi	  starfseminnar	  og	  aftur	  í	  lok	  skólaárs.	  Þar	  kom	  fram	  að	  

þetta	  væri	  að	  skila	  árangri	  og	  mikilli	  ánægju.	  Börnin	  og	  foreldrarnir	  höfðu	  upplifað	  aukið	  

sjálfstraust	  barnanna	  og	  að	  þau	  væru	  að	  komast	  út	  úr	  skelinni.	  Báðir	  viðmælendurnir	  þar	  

sem	  kannanir	  voru	  lagðar	  fyrir	  höfðu	  orð	  á	  því	  að	  það	  sæist	  augljóslega	  að	  þetta	  væri	  að	  

virka	  og	  því	  væri	  hópastarfið	  komið	  til	  að	  vera.	  Það	  kom	  fram	  hjá	  öllum	  fimm	  

viðmælendum	  að	  hópastarfið	  hafi	  gengið	  virkilega	  vel	  og	  hafa	  þau	  öll	  verið	  að	  sjá	  árangur	  

á	  hópnum	  sínum	  og	  að	  þetta	  sé	  eitthvað	  sem	  virkar.	  	  

Viðmælendur	  okkar	  sögðust	  vera	  duglegir	  að	  sækja	  sér	  þá	  fræðslu	  sem	  í	  boði	  er	  til	  

þess	  að	  efla	  starfið	  og	  gera	  það	  faglegra.	  Þeir	  voru	  einnig	  flestir	  með	  eigin	  fræðslu	  og	  til	  

dæmis	  á	  einum	  stað	  er	  unnið	  með	  klípusögur	  á	  starfsdögum	  og	  nefndi	  einn	  að	  þau	  nýti	  

fjölbreytta	  menntun	  starfsmanna	  til	  þess	  að	  fræða	  hvert	  annað.	  Á	  einum	  stað	  var	  

skipulögð	  hópafræðsla	  sem	  viðmælandi	  okkar	  sá	  sjálfur	  um.	  	  Hann	  hefur	  verið	  duglegur	  

að	  fara	  á	  ýmsar	  ráðstefnur	  og	  sækja	  sér	  fræðslu,	  bæði	  hér	  á	  landi	  og	  erlendis,	  til	  þess	  að	  

geta	  frætt	  sína	  starfsmenn	  og	  undirbúið	  þá	  betur.	  Viðmælendur	  okkar	  nefndu	  allir	  að	  

fræðsla	  er	  líka	  sótt	  eftir	  því	  sem	  við	  á,	  ef	  upp	  kemur	  eintthvað	  vandamál	  eða	  hópur	  sem	  

glímir	  við	  eitthvað	  sérstakt	  vandamál	  þá	  sækja	  starfsmenn	  fræðslu	  til	  þess	  að	  undirbúa	  sig	  

betur	  fyrir	  verkefnið.	  

Í	  kjölfarið	  af	  þessari	  umræðu	  spurðum	  við	  á	  hverju	  þau	  byggðu	  starfsemi	  sína.	  Þrjú	  

svöruðu	  að	  starfsemi	  þeirra	  væri	  ekki	  byggð	  sérstaklega	  á	  grunni	  kenninga	  en	  einn	  	  

viðmælandi	  nefndi	  að	  næsta	  skref	  hjá	  þeim	  væri	  að	  kynna	  sér	  fræði	  og	  kenningar	  sem	  

tengjast	  hópastarfi.	  Á	  tveimur	  stöðum	  er	  starfið	  byggt	  á	  kenningum	  um	  hópastarf.	  Annar	  

þeirra	  segir	  að	  hjá	  þeim	  sé	  markvisst	  unnið	  með	  tómstundamenntun	  þar	  sem	  börnunum	  

sé	  kennt	  að	  nota	  frítíma	  sinn	  á	  uppbyggilegan	  hátt.	  Þar	  sé	  jafnframt	  notast	  við	  óformlegt	  

nám	  og	  vilja	  þau	  að	  starfið	  sé	  notendastýrt.	  Hinn	  segir	  að	  starfið	  þeirra	  sé	  byggt	  á	  

kenningum	  á	  borð	  við	  reynslunám	  og	  um	  hópaþróun	  og	  nefnir	  hann	  Tuckmann	  sem	  þann	  

kennimann	  sem	  þau	  styðjast	  hvað	  mest	  við	  í	  sínu	  starfi.	  

Að	  lokum	  spurðum	  við	  út	  í	  markmið	  félagsmiðstöðvarinnar	  í	  hópastarfinu.	  Þau	  

voru	  öll	  með	  skýr	  og	  góð	  markmið	  sem	  þau	  styðjast	  við	  í	  starfsemi	  sinni	  og	  þau	  voru	  

eftirfarandi:	  

• Samvera	  og	  að	  vera	  hluti	  af	  hóp.	  

• Ná	  til	  sem	  fjölbreyttasta	  hóps,	  virkja	  sem	  flesta	  og	  finna	  þá	  krakka	  sem	  eru	  ekki	  að	  
mæta	  í	  almennt	  starf.	  

• Að	  sinna	  forvörnum	  og	  ná	  þeim	  inn	  í	  starfið	  sem	  langar	  að	  mæta	  en	  þora	  því	  ekki	  

• Uppbyggilegt	  starf,	  krakkarnir	  fari	  heim	  með	  jákvæða	  upplifun,	  sá	  fræum,	  hafa	  

áhrif,	  skapa	  tengsl	  og	  vera	  fyrirmynd.	  

• Hafa	  sem	  flesta	  í	  virku	  starfi,	  allir	  geti	  fundið	  eitthvað	  við	  sitt	  hæfi	  og	  reynt	  er	  að	  
koma	  til	  móts	  við	  alla.	  

Sveitarfélag	  á	  Vesturlandi	  var	  ekki	  með	  virkt	  hópa-‐	  eða	  klúbbastarf	  en	  vonaðist	  

viðmælandi	  til	  þess	  að	  breytingar	  yrðu	  þar	  á.	  Hann	  nefnir	  að	  vitað	  sé	  til	  þess	  að	  það	  sé	  

hópur	  barna	  sem	  þurfi	  á	  hópastarfi	  að	  halda	  vegna	  félagslegrar	  einangrunar	  og	  

vanlíðunnar.	  Viðmælandi	  var	  tiltölulega	  nýtekinn	  við	  stöðunni	  en	  hann	  vissi	  ekki	  til	  þess	  

að	  notast	  hafi	  verið	  við	  hópa-‐	  og	  klúbbastarf	  áður.	  Hann	  greindi	  frá	  því	  að	  

félagsmiðstöðvar	  sveitarfélagsins	  hefðu	  verið	  í	  niðurníðslu	  vegna	  sinnuleysis	  síðustu	  ár	  og	  

einnig	  telur	  hann	  að	  lítið	  samstarf	  á	  milli	  skóla-‐	  og	  félagsmiðstöðvar	  spili	  þar	  stórt	  

hlutverk.	  Eins	  og	  fram	  hefur	  komið	  er	  viðmælandi	  með	  margt	  á	  sinni	  könnu	  en	  ásamt	  því	  

að	  sjá	  um	  félagsmiðstöð	  sveitarfélagsins	  sér	  hann	  einnig	  um	  nokkur	  frístundaheimili.	  

Benda	  má	  á	  að	  hann	  er	  eini	  starfsmaður	  bæjarins	  í	  fullu	  starfi	  og	  sér	  því	  einn	  um	  þetta	  allt.	  	  

Viðmælandi	  okkar	  hafði	  mikinn	  áhuga	  á	  uppbyggingu	  félagsstarfsins	  og	  tók	  jafnframt	  fram	  

að	  það	  taki	  tíma	  að	  byggja	  upp	  starf	  sem	  hefur	  verið	  vanrækt	  lengi.	  Hann	  hefur	  í	  liði	  með	  

sér	  góðan	  ungmennahóp	  sem	  hefur	  verið	  öflugur	  í	  að	  aðstoða	  við	  skipulag	  dagskrárgerðar	  

félagsmiðstöðvarinnar.	  	  

Ein	  af	  bakgrunnsupplýsingunum	  sem	  við	  spurðum	  viðmælendur	  okkar	  um	  var	  

hvert	  starfsheiti	  viðkomandi	  væri.	  Í	  ljós	  kom	  að	  viðmælendurnir	  sex	  höfðu	  fjögur	  

mismunandi	  starfsheiti.	  Þau	  eru:	  

• Tómstundafulltrúi	  bæjarfélagsins	  

• Forstöðumaður	  félagsmiðstöðvar	  

• Forvarnar-‐	  og	  félagsmálafulltrúi	  

• Verkefnastjóri	  tómstundamála	  sveitarfélagsins	  

Önnur	  bakgrunnsspurning	  var	  hvaða	  menntun	  viðkomandi	  hafði.	  Þau	  voru	  öll	  með	  

mismunandi	  menntun	  á	  bakinu	  en	  enginn	  þeirra	  var	  menntaður	  tómstunda-‐	  og	  

félagsmálafræðingur.	  Tveir	  af	  viðmælendum	  okkar	  höfðu	  lokið	  stúdentsprófi	  en	  annar	  

hafði	  byrjað	  í	  tómstundafræði	  en	  ekki	  lokið	  náminu.	  Hin	  fjögur	  höfðu	  öll	  lokið	  grunnnámi	  í	  

sínu	  fagi	  en	  þar	  má	  nefna	  ferðamálafræði,	  afbrotafræði,	  kennaranám	  og	  félagsráðgjöf.	  

Þess	  má	  þó	  geta	  að	  einn	  af	  viðmælendum	  okkar	  er	  í	  meistaranámi	  í	  tómstunda-‐	  og	  

félagsmálafræði.	  

7 Umræður	  og	  lokaorð	  

Í	  þessum	  kafla	  verður	  fjallað	  um	  þau	  atriði	  sem	  fram	  koma	  í	  rannsókninni,	  farið	  yfir	  helstu	  

niðurstöður	  og	  þær	  tengdar	  við	  kenningar	  og	  fræði.	  Hér	  gefst	  rannsakendum	  jafnframt	  

tækifæri	  á	  að	  koma	  með	  sínar	  skoðanir	  og	  hugmyndir	  um	  niðurstöður	  rannsóknar	  og	  

draga	  ályktanir	  út	  frá	  þeim.	  

Í	  þessari	  rannsókn	  lögðum	  við	  upp	  með	  að	  svara	  rannsóknarspurningunni	  hvort	  

notast	  væri	  við	  hópastarf	  sem	  verkfæri	  í	  félagsmiðstöðvum	  og	  þá	  á	  hvaða	  hátt.	  Við	  tókum	  

viðtöl	  við	  sex	  viðmælendur	  og	  fengum	  jákvæða	  svörun	  frá	  fimm	  af	  þeim.	  Sjötti	  

viðmælandin	  greinir	  frá	  því	  að	  starfsemin	  sé	  í	  uppbyggingu	  og	  að	  næsta	  skref	  sé	  að	  taka	  

hópastarf	  inn	  í	  starf	  félagsmiðstöðvarinnar.	  Má	  því	  segja	  að	  út	  úr	  rannsóknarspurningunni	  

hafi	  fengist	  jákvæð	  svörun.	  Með	  hópastarfi	  fá	  einstaklingar	  aðstoð	  við	  að	  komast	  út	  úr	  

skelinni	  og	  nota	  frítíma	  sinn	  á	  uppbyggilegan	  hátt.	  Þeir	  fá	  kynningu	  á	  tómstundatilboðum	  

og	  verða	  meðvitaðir	  um	  að	  þeir	  tilheyri	  ákveðnum	  hópi	  og	  þeim	  sé	  tekið	  nákvæmlega	  eins	  

og	  þeir	  eru	  (Haukur	  Ingi	  Jónasson	  og	  Helgi	  Þór	  Ingason	  ,2012:15-‐16).	  	  

Okkur	  þótti	  merkilegt	  að	  heyra	  að	  aðeins	  á	  einum	  þessara	  staða	  er	  stuðst	  við	  

ákveðnar	  stefnur	  og	  fræði	  og	  á	  einum	  stað	  greint	  frá	  því	  að	  það	  sé	  eitthvað	  sem	  verið	  er	  

að	  taka	  til	  skoðunar,	  það	  er	  að	  gera	  starfið	  faglegra	  og	  ætlunin	  er	  að	  kynna	  sér	  hinar	  ýmsu	  

kenningar	  í	  hópastarfi.	  Með	  því	  að	  vinna	  eftir	  kenningum	  í	  starfi	  með	  hópa,	  og	  þá	  

sérstaklega	  í	  sértæku	  hópastarfi	  verður	  vinnan	  mun	  faglegri,	  skipulagðari	  og	  starfsmenn	  

geta	  þá	  kynnt	  sér	  þau	  gildi	  og	  þá	  þætti	  sem	  mikilvægt	  er	  að	  framfylgja.	  Í	  fræðilega	  kafla	  

ritgerðarinnar	  vitnum	  við	  í	  Tuckman	  en	  hann	  kom	  fram	  með	  kenningu	  um	  hópaþróun.	  

Hann	  segir	  frá	  mikilvægi	  þess	  að	  gera	  sér	  grein	  fyrir	  þróun	  hópsins	  sem	  unnið	  er	  með	  og	  

líftíma	  hans	  (O´Connell,	  Cuthbertson,	  Goins,	  2015).	  Við	  erum	  ekki	  að	  alhæfa	  að	  kenning	  

Tuckmans	  sé	  sú	  sem	  fylgja	  þurfi	  en	  ástæða	  þess	  að	  við	  styðjumst	  við	  hana	  er	  að	  okkur	  

þykir	  hún	  afar	  einföld	  og	  þægileg	  í	  notkun.	  

Viðmælendur	  okkar	  töldu	  sig	  allir	  duglega	  við	  að	  nýta	  sér	  þá	  fræðslu	  sem	  í	  boði	  er	  

hverju	  sinni	  og	  má	  þar	  nefna	  að	  flestir	  minntust	  þeir	  á	  starfsdaga	  Samfés.	  Þeir	  minntust	  

þó	  á	  að	  ekki	  væri	  boðið	  upp	  á	  neina	  sérstaka	  fræðslu	  fyrir	  starfsmenn	  

félagsmiðstöðvarinnar	  og	  spilaði	  þar	  inní	  kostnaður	  og	  tími.	  Gaman	  er	  þó	  að	  segja	  frá	  því	  

að	  á	  einum	  stað	  sér	  viðmælandi	  okkar	  um	  sérstaka	  hópafræðslu	  fyrir	  starfsmenn	  sína	  og	  

er	  það	  á	  sama	  stað	  þar	  sem	  unnið	  er	  eftir	  ákveðnum	  hópakenningum.	  Okkur	  þótti	  

áhugavert	  að	  heyra	  að	  starfsfólk	  félagsmiðstöðva	  er	  duglegt	  að	  fara	  á	  milli	  starfstöðva	  og	  

deila	  þekkingu	  sinni.	  þannig	  er	  mannauðurinn	  nýttur	  og	  samstarf	  og	  samvinna	  í	  fyrirrúmi.	  	  

Það	  sem	  kom	  okkur	  hvað	  mest	  á	  óvart	  í	  úrvinnslu	  gagna	  var	  misræmi	  á	  milli	  

starfsheita.	  Viðmælendurnir	  sex	  höfðu	  fjögur	  mismunandi	  starfsheiti.	  Við	  teljum	  það	  

mikilvægt	  fyrir	  starfsétt	  að	  það	  sé	  samræmi	  á	  milli	  starfsheita	  til	  þess	  að	  auka	  fagmennsku	  

stéttarinnar	  og	  einnig	  til	  þess	  að	  auðvelda	  almenningi	  að	  átta	  sig	  á	  fyrir	  hvað	  

starfsvettvangur	  viðkomandi	  stendur.	  	  

Í	  upphafi	  eins	  viðtals	  upplifðu	  rannsakendur	  mikið	  þekkingaleysi	  hjá	  viðmælanda	  

þar	  sem	  þeir	  þurftu	  að	  byrja	  á	  því	  að	  útskýra	  hvað	  hópastarf	  væri	  og	  hvað	  færi	  þar	  fram.	  

Hann	  áttaði	  sig	  þá	  á	  því	  að	  þar	  væri	  starfandi	  hópastarf	  og	  sagði	  það	  meira	  að	  segja	  mjög	  

virkt.	  Sá	  starfsmaður	  hafði	  enga	  menntun	  umfram	  stúdentspróf	  og	  ekki	  aflað	  sér	  neinnar	  

þekkingar	  til	  þess	  að	  efla	  sig	  og	  sitt	  starf.	  Hann	  treysti	  því	  á	  sitt	  samstarfsfólk	  sem	  allt	  var	  

þaulmenntað.	  	  

Annað	  sem	  okkur	  þótti	  miður	  að	  heyra	  er	  hversu	  mikil	  vinna	  er	  lögð	  á	  einn	  

viðmælenda	  okkar.	  Hann	  sér	  um	  allt	  það	  tómstundastarf	  sem	  fram	  fer	  í	  sveitarfélaginu.	  

Hann	  hefur	  ekki	  undan	  að	  sinna	  öllu	  starfinu	  sem	  hefur	  þá	  bitnað	  einna	  helst	  á	  

félagsmiðstöðvarstarfinu,	  enda	  var	  þar	  ekki	  starfrækt	  neitt	  hópa	  og	  eða	  klúbba	  starf.	  Við	  

teljum	  það	  ekki	  vera	  gerlegt	  fyrir	  eina	  manneskju	  að	  sinna	  svo	  miklu	  og	  gera	  því	  góð	  skil.	  	  

Markmið	  rannsóknarinnar	  var	  að	  athuga	  hvort	  og	  hvernig	  hópastarf	  er	  notað	  í	  

félagsmiðstöðvum.	  Við	  teljum	  okkur	  hafa	  svarað	  þessum	  spurningum	  og	  túlkum	  við	  

niðurstöður	  rannsóknar	  okkar	  jákvæðar.	  Eins	  og	  fram	  hefur	  komið	  var	  starfrækt	  hópastarf	  

í	  öllum	  félagsmiðstöðvunum	  nema	  einni.	  Við	  teljum	  að	  hópastarf	  sé	  öflugt	  og	  mikilvægt	  

verkfæri	  sem	  tómstundafræðingar	  búa	  yfir	  og	  þykir	  okkur	  því	  mikilvægt	  að	  það	  sé	  notað	  

markvisst	  í	  tómstunda-‐	  og	  æskulýðsstarfi.	  

Það	  vakti	  mikla	  ánægju	  hjá	  okkur	  að	  heyra	  að	  á	  tveimur	  stöðum	  hafi	  áhrif	  og	  áhugi	  

verið	  kannaður	  meðal	  ungmennanna	  og	  foreldra	  þeirra.	  Það	  er	  mikilvægt	  að	  mældur	  sé	  

árangur	  á	  starfinu	  sem	  verið	  er	  að	  vinna	  að	  til	  þess	  að	  geta	  sýnt	  fram	  á	  mikilvægi	  þess.	  En	  

eins	  og	  við	  vitum	  er	  fjármagn	  af	  skornum	  skammti	  sem	  lagt	  er	  í	  félagsmiðstöðvastarf	  og	  er	  

því	  hægt	  að	  nota	  svona	  kannanir	  og	  mælingar	  sem	  rökstuðning	  þegar	  óskað	  er	  eftir	  auknu	  

fjármagni.	  

Nú,	  þegar	  komið	  er	  að	  lokum	  þessarar	  ritgerðar	  erum	  við	  mjög	  ánægðar	  með	  

hvernig	  til	  tókst	  og	  erum	  sannfærðar	  um	  að	  hafa	  valið	  okkur	  rétt	  viðfangsefni	  til	  þess	  að	  

fást	  við.	  Á	  þessu	  ferðalagi	  okkar	  í	  gegnum	  námið	  höfum	  við	  lært	  mikið	  og	  upplifað	  hversu	  

mikilvægt	  það	  er	  að	  tilheyra	  hópi	  og	  má	  segja	  að	  það	  hafi	  líka	  átt	  stóran	  þátt	  í	  að	  við	  

fórum	  þann	  veg	  með	  rannsóknarverkefnið	  okkar.	  Í	  ferlinu	  höfum	  við	  fengið	  góða	  yfirsýn	  

yfir	  viðfangsefnið	  sem	  við	  erum	  vissar	  um	  að	  eigi	  eftir	  að	  nýtast	  okkur	  á	  þeim	  

starfsvettvangi	  sem	  við	  munum	  velja	  okkur.	  Því	  eins	  og	  við	  höfum	  sagt	  frá	  er	  hægt	  að	  nýta	  

sér	  hópastarf	  á	  svo	  ótal	  marga	  vegu,	  allt	  frá	  leikskóla	  upp	  í	  vinnu	  með	  eldriborgurum.	  Við	  

vonum	  að	  niðurstöður	  þessarar	  rannsóknar	  eigi	  eftir	  að	  nýtast	  sem	  flestum	  og	  ekki	  sýst	  að	  

hún	  verði	  kveikja	  að	  frekari	  rannsóknarefni	  því	  við	  teljum	  að	  efni	  sem	  þetta	  þurfi	  að	  kanna	  

betur	  svo	  hægt	  sé	  að	  efla	  það	  í	  starfi	  tómstunda-‐	  og	  æskulýðsmála	  landsins.	  

